
IYA, U VHAVHUDZE

 Ṱanzielani, na khaladzi muṱuku murahu afho, ndi elekanya
uri zwi ṱalusa luya luimbo:

Oo, lufuno lwaMudzimu, lwo pfuma na u naka
hani!

U sa guma na u khwaṱha hani!
Ḓuvha ḽa hani kha riṋe. Kha ri tou zwi ita ro dzika, na ṱhoho

dzashu dzo kwatamiswa zwino, imbani izwo u itela Murena
phanḓa ha thabelo. U tou, Teddy, arali ni tshi nga ralo, ri fheni
tshuni ṱhukhu. Huno kha ri luimbele kha…na ṱhoho dzashu dzo
kwatamiswa, maṱo ashu o bonywa, phanḓa ha thabelo.

Oo, lufuno lwaMudzimu, lwo pfuma na u naka
hani!

U sa kalea na u khwaṱha hani!
Lu ḓo ralo lwa tshoṱhe…[A hu na tshithu kha
theiphi—Mudz.]

2 Arali inki, maḓi oṱhe o shanduka a vha inki, na bugu dzoṱhe
dza u ṅwalela, na vhulapfu ha muthenga muṅwe na muṅwe,
na muṅwali muṅwe na muṅwe, fhedzi zwi nga si ṱaluse lufuno
lwa Mudzimu kha lushaka lwo waho lwa Adamu. Ri livhuwa
Iwe, Khotsi, nga Malofha a vhuḓi a Murena Yesu, na nga
matsheloni a tshihumbudzo a mvuwo, na nga lufuno Lwau lwa
thengululo lwe lwa shululwa u mona na mbilu dzashu ṋamusi,
nga Muya Mukhethwa. U tshi ri ḓisa kha vhuḽedzani Nae, Ene
a re Mukhethwa, Musiki. Ri ḓise kha vhushaka ha vhukomana,
kha ḽifhasi, vhune a vhu athu vhuya ha swikelelwa. A hu na nnḓu
ya vhuawelo, a hu na muano, u ne wa nga vhuya wa, wa nga
vhuya wa vhambedzwa na vhushaka ha vhukomana ha vhanna
na vhasadzi vho bebwaho hafhu. Nahone zwi ḓo dzulela u vha
luimbo lwa vhakhethwa na vharuṅwa!
3 Ri rabela ṋamusi uri U fhaṱutshedze zwoṱhe zwine ra ita kha
u lingedza u ṱalusa, u—u ḓihudza hashu mbiluni nga Iwe, kha
zwe Wa ri itela. Na u ḓivha uri a si mbilu dza vhafunziwa fhedzi
dzo takadzwaho aḽa matsheloni, Maria na Maria Magadaḽina,
fhedzi na riṋe, vhafunziwa Vhau ṋamusi, mbilu dzashu dzi
takadzwa nga awara ine ra wana uri Ha ngo fa, fhedzi u a tshila.
Ngavhe A tshi dzulela u vha a tshilaho mbiluni dzashu, vhukati
hashu. Ri humbela nga Dzina ḽa Yesu. Amen.

A hu na namuthihi ane a nga ṱalusa mvuwo!
4 Zwino, nga ano matsheloni a paseka, ndi tshifhinga
tshavhuḓi tsha mishumo miṱuku uri i iteye tshivhidzoni zwino,
hezwo ndi, vhomme vha tshi khou kumedzela vhana vhavho. Ndi
zwithu zwi swa, tshiṅwe tshithu tsho engedzwa miḓini yavho.

Dziṅwe phaṱhutshedzo ntswa dzo ḓa khavho. Huno vha khou
ṱoḓa u, sa ndivhuwo, u zwi ṋea Mudzimu.
5 Huno zwenezwo murahu ha—ha mulaedza wa matsheloni, ri
khou ya u vha na thabelo u itela vhalwadze, uri ni ḓo vuswa kha
malwadze aṋu, u ya kha mutakalo muswa. Zwenezwo nga u tou
ṱavhanya murahu ha izwo, kha a vho vha so ngo lovhedzwaho,
ri khou ya u vha na mvuwo ya izwo; u swiṱwa maḓini, u itela
u vuwa kha vhutshilo vhuswa. Zwoṱhe zwi tou vha mvuwo
matsheloni ano, mvuwo! Mbilu dzashu dzo itwa dzo takalaho na
u leluwa, musi ri tshi imba dzinyimbo na u thetshelesa vhuṱanzi
ha vhaṅwe, ha aya matsheloni a mvuwo i akhamadzaho. Huno ri
lavhelesa nnḓa nahone ri vhona Mudzimu o takala nga hazwo,
miri i khou vuwa.
6 Tshiṅwe tshifhinga tsho fhiraho, fhasi Kentucky, Vho. Wood
na nṋe ro vha ri tshi khou zwima vhuṱurweshu, huno ra ya fhethu
ha muthu. Hoyo muthu a nga vha a hone o dzula zwino, uya nga
hune nda ḓivha. Huno o vha a tshi khou tea u vha a sa tendiho.
HunoMukomanaWood o mu vhudzisa, a ri, “Naa ndi nga zwima
vhuṱurweshu fhethu hau?”

A ri, “Ee, Wood, u nga zwima vhuṱurweshu. Humela
murahu.” A ri, “Zwo luga, ndo ḓa na, mufunzi wanga.”
7 Huno a ri, “Wood, a u khou ṱoḓa u mmbudza uri u wa fhasi
zwingafho hune wa tea u tou hwala mureri na iwe tshifhinga
tshoṱhe!”
8 Huno zwenezwo a mmbidza uri a—a nnḓivhadze. Huno
muthada o vha o ri u wa lushaka lwa muthada a konḓaho. O
vha o vhudzwa nga vhaṅwe, uri, fhedzi o vha a sa vhoni tshithu
na tshithihi tsha u ita uri a tende.
9 Huno ho vha hu na muri wa muapuḽa henefho une ndo ka
apuḽa khawo. Ho vha hu Ṱhangule. Huno nda ri kha nzhinga,
nda ri, “Uyu muri ndi wa lini?”
10 Huno a ri, “Miṅwe miṅwaha ya furaru,” tshiṅwe tshithu
kana tshiṅwe. O tou ṱavha.
11 Huno nda ri, “Wo ḽa maapuḽa u bva tshe wa vha u tshi
khou aṋwa?”

“Ee, muṋe wanga.”
12 Nda ri, “Ho iteamini kha uyomuri? Arali wa nga u lavhelesa,
zwino ndi Ṱhangule, wo vha mutsho u fhisaho u bva kale; fhedzi
zwino maṱari a khou zuzea kha muri, na tshiluḓi tshi khou
ṱutshela matavhi, tshi khou ya fhasi midzini. Arali tsha nga
dzula nṱha hafha nga vhuria, muri wo vha u tshi ḓo vha u si
tsheho; fhedzi tshi tsa fhasi tshikani, u ḓidzumba kha mimuya
i rotholaho. Arali tsha dzula nṱha hafha, u ḓo fa, u nga si tsha
kona u aṋwa maapuḽa hafhu. Fhedzi tshi tsa fhasi u ḓidzumba
midzini, u itela u bva hafhu ṅwaha u tevhelaho, u ni bvisela
maṅwemaapuḽa u bva huṅwe fhethu, namaṅwemaṱari.”

13 Huno nda ri, “Zwino, muṋe wanga, ndi—ndi rabela uri u
mmbudze uri ndi Vhuṱali vhufhio vhune ha ita uri tshiluḓi
tshi ṱutshele muri phanḓa ha mutsho muṅwe na muṅwe u
rotholaho, nahone tsha ya fhasi midzini u dzumbama? Arali
wa nga mmbudza tshine tsha ita izwo, nahone wa nṱalutshedza
tshone, tshine tsha ita izwo, zwenezwo ndi ḓo u litsha wa
vheya tshanḓa tshau kha Mudzimu.” Nda ri, “U vheye maḓi kha
thanda nahone u vhone arali zwi tshi ḓo itea, u vhone arali u
shanduka ha khalaṅwaha zwi tshi ḓo ita izwo. Hu na vhuṅwe
Vhuṱali vhuhulwane vhune ha gidimisa itsho tshiluḓi u tsa fhasi
kha mudzi, huno zwenezwo ha tshi vhuisa hafhu na vhutshilo
vhuswa. Izwo ndi Mudzimu.”
14 Huno a ri, “A thi athu u ya tshivhidzoni nga maanḓa.” A
ri, “Fhedzi ho vha hu na mureri we a ḓa nnḓa hafha Acton,
tshiṅwe tshifhinga, nahone a vhudza muṅwe musadzi, u dzula
nṱha tshikwarani, uri murathu wawe o vha a muṱanganoni uvho
vhusiku, huno a mu vhudza uri o vha a khou rabelela murathu
a na pfuko.” Huno a ri, “Mufumakadzi na nṋe ro vha ri nṱha
henefho u mu thusa.” Huno a ri, “O vha a si wavhuḓi, na pfuko
ya thumbu, u swikela vha tshi tea u mu rembulusa kha mmbete
na lagane, na zwiṅwe zwinzhi. Murathu wawe o vhuya murahu
na sagadugu,” a ri, “murahu ha musi munna o mu vhudza nga ha
dzinyimele dzawe na zwoṱhe, a ri ‘vheya sagadugu khae.”’ Huno
a ri, “O fhola na ṋamusi.”
15 “Huno zwi tou ya u sumbedza.” Nda ri, “Vhuṱali vhuthihi
he ha vhudza hetsho tshiluḓi kha muri, ṅwaha nga ṅwaha,
henefha phanḓa ha maṱo anu, uri tshi tse fhasi midzini nahone
tshi dzumbame, ho vha Vhuṱali vhuthihi he ha vhudza nṋe uri
musadzi u ḓo fhola musi a tshi vheya itsho…” Nda ri, “Izwo a
zwi—zwi mangadzesi. U na mureri wa khwiṋe o ima phanḓa ha
dzharaṱa ya u,muri, unewa ni vhudza ṅwaha nga ṅwaha.”
16 Arali ra nga tou lavhelesa u mona, ri vhona Mudzimu huṅwe
na huṅwe. U kha muri muṅwe na muṅwe, kha luhatsi luṅwe
na luṅwe. A hu na tshithu tshine tsha nga zwi bveledza fhedzi
Mudzimu. Ri nga bveledza tshiṅwe tshithu tshi fanaho nazwo;
fhedzi hu si uvho vhutshilo, ndi Mudzimu.
17 Zwino, luhatsi luṱuku lwo engedzwa kha miṅwe miṱa hafha,
huno ri khou ṱoḓa u kumedza avha vhana vhaṱuku kha Murena.
Teddy, ri na luimbo luṱuku fhano lune ra imba, Vha Ḓise Ngomu,
ni nga tamba ulwo musi vhomme vhane vha khou ṱoḓa vhushie
havho vhu tshi kumedzwa, na vhokhotsi, vha ḓo ḓisa vhaṱuku
vhavho nṱha afha kha aḽeṱare.
18 Huno ri na maluvha maṱuku o ḓalaho a Paseka afha kha
aḽeṱare matsheloni ano, kani a ri nao? Nṋe, nṋe! Ndi a elekanya
uri hu na Vhomaria vhaṱuku, Vhoruṱe, Vhoribeka, Vhoyakobo
vhaṱuku, Paulo, na Yohane, vhoṱhe henefha, maluvha maṱuku a
Paseka a muṅwe murafho.

19 Zwoṱhe zwo luga, henefho. Ndi a tenda Mukomana Beeler u
khou ṱoḓa u dzhia tshifanyiso tsha uyu—uyumusuhanamuṱuku o
imaho afha, ndi—ndi muḓuhulu wa Mukomana Wood, Khaladzi
Wood afha. Huno vhaṅwe vha khou ḓa zwino na vhaṱuku
vhavho. Iḓani ngeno phanḓa, mashaka. Izwo zwoṱhe zwo luga.
Mukomana Neville.
20 Tshihulwane ndi vhuthihi ha mbingano khethwa, yo tiwa
ngaMudzimu. Huno nga khambingano khethwa hu bvelela uvhu
vhushie vhufuṅwaho vhaṱuku.
21 Ni ḓo tea u mmbudza dzina ḽalwo zwino. Brenda Sue. Ni
vhonala no fhambana zwavhukuma, ṅwana, u fhiramusi ndi tshi
ni vhona lwa u thoma. Zwo luga, afha ndi Brenda Sue Wood
muṱuku, ngoho lupfumo lwavhuḓi luṱuku kha mbilu dzashu
roṱhe, nahone ngamaanḓa kha avhamme na khotsimuṱuku.
22 Huno nga zwifhinga zwa Bivhili. Vhathu vhanzhi vho shasha
uvhu vhushie; fhedzi ri lingedza u tevhedzela nḓila ya Bivhili
u ya nga hune ra nga kona. A ri athu u vhuya ra vhona he ha
vhuya ha shashwa, kha Bivhili, fhedzi vho vha vha tshi ḓiswa
kha Murena Yesu huno A vha fhaṱutshedza. Huno ri a vha dzhia,
sa vhaḓinḓa Vhawe, nahone ra vha takulela Khae.
23 Ndi a tenda uri ni a ḓivha uri makhulu wa mukalaha vha
khou ḓihudza hani, ni a ḓivha. Ngauralo a ri kwatamise ṱhoho
dzashu lwa tshikhathinyana.
24 Murena Yesu, Ṅwana wa Mudzimu, We a ṋekedzelwa
mulandu washu. Huno ndi zwavhuḓi zwavhukuma u vhona
vhana vhaṱuku vha tshi ḓiswa kha Iwe, kha u humbula zwe zwa
itea miṅwaha minzhi yo fhiraho, musi vhomme na vhokhotsi
vha tshi ḓisa vhaṱuku vhavho kha Iwe. Ri fara phanḓa Hau,
ṋamusi, kha zwanḓa zwa lutendo, Brenda SueWood muṱuku, we
a rumelwa muṱani wa Mukomana David na mufumakadzi wawe
wavhuḓi. Khotsi, Mudzimu, fhaṱutshedza uyu ṅwana.
25 Vha khou bula lutendo lwavho kha Iwe, musi vha tshi
anḓadza tshibveledzwa tshavho kha vhushaka havho. Huno ri
rabela uri U vha fhaṱutshedze. Huno ngavhe mbilu dzavho
dzi tshi dudedzwa nga Muya Mukhethwa, u tshila lwa u ofha
Mudzimu, matshilo o ṋekedzwaho, uri ulu lushie lu aluswe
muḓini wa Vhakriste, lu aluswe kha lufuno lwa Mudzimu,
nahone lu tshile u ya phanḓa, vhutshilo vhu takadzaho fhano kha
ḽifhasi, nahone lu shumele Iwe maḓuvha oṱhe a vhutshilo halwo.
Huno Vhugalani, hune miṱa ya kuvhangana, ngavhe Brenda
Sue muṱuku na khotsi awe na mme awe, na vhathu vhoṱhe
vhavho, vha tshi kuvhangana umona na khuluṋoni yaMudzimu,
vho rengululwa nga tshilidzi tsha Kristo, tshine ra mu takulela
Khae zwino.
26 Khaladzi anga muṱuku, ndi u ṋekedza zwino kha Murena
Yesu Kristo, u itela vhutshilo ha tshumelo Khae, nga Dzina ḽa
Yesu Kristo, Murwa waMudzimu. Amen.

27 Mudzimu a ni fhaṱutshedze, Marilyn, David, dakalo ḽinzhi
na u bvelela. Ngavhe uyu muṱuku a tshi tshila u itela Muvhuso
wa Mudzimu.
28 Zwino, afha ndi mutukana wa u luga, u ṅwethuwa hu
hulwane kha tshifhaṱuwo tshawe. Dzina ḽawe? [Mme vha a
fhindula. A hu na tshithu kha theiphi—Mudz.]

Sharon Rose…[Mme vha ri, “Sharon Dalton.”—Mudz.]
Dalton. Dalton. Naa ulwu ndi lushie lwa Mukomana Ed? Zwo
luga, huṅwe fhuthu, nahone kha miṅwaha i tendaho fumbili-
mbili yo fhiraho, Mudzimu o dzhia zwanḓani zwanga Sharon
Rose muṱuku, a re Ṱaḓulu, ṋamusi. Huno zwino, u kumedza
Khae, ndi Sharon Rose Dalton. Ri a ḓivha Mukomana Ed na
Khaladzi Dalton, afha, sa khonani dzashu dzavhuḓi. Lushie
lwavhuḓi hani!

Khotsi ashu wa Ṱaḓulu, ri ḓisa kha Iwe hoyu Sharon Rose
muṱuku. Kha u elelwa Murena Yesu muhulu, We a ima kha
ḽifhasi, nahone vha ḓisa Khae vhasidzana vhaṱuku vhunga avha,
ndi rabelela ulwu lushie, Murena. Ngavhe lu tshi tshila nahone
lwa vha lwo khwaṱhelaho na lwo takalaho. Ngavhe lu tshi tshila
u itela vhugala ha Mudzimu. Fhaṱutshedza mme alwo na khotsi
alwo. Ngavhe lu tshi aluswa kha lufuno lwaMudzimu. Vha khou
bula lutendo lwavho kha Iwe musi vha tshi ḓisa lushie lwavho
kha Iwe. Zwino ri ṋea Iwe, Sharon Rose Dalton muṱuku, uri U
fhaṱutshedze vhutshilo hawe, Murena. Ndi mu ṋekedza u bva
zwanḓani zwa mme na khotsi awe, u ḓa kha Iwe, Murena Wanga
naMutshidzi, YesuKristo, u itela vhugalaHawe. Amen.

Mudzimu a ni fhaṱutshedze, khaladzi, na iwe,murathu.
Oo, nṋe! Muṱuku, mutukana a lwalaho. Thaidzo yawe ndi

mini? [Mme vha ri, “Ṱhoho yawe i khou hulesa. A hu na tshithu
kha theiphi—Mudz.]…tshiṅwe tshithu tsho fhambanaho. Ndi a
Mu tenda.

Murena, Mudzimu, ndo U farela Mason muṱuku. Ndi a
rabela, Murena Yesu, uri U dzhie ulwu lushie lwe nda fara
zwanḓani zwanga, u lu kumedzela kha Iwe.Ndi sema heḽi ṱhupho
ḽi re khae. Nga Dzina ḽa Yesu Kristo, ngavhe Mason muṱuku a
tshi vheiwa kha zwanḓa Zwau, Murena, nahone ngavhe ṱhupho
ḽi tshi mu ṱutshela. Ngavhe lushie lu tshi tshila u itela ṱhonifho
na vhugala ha Mudzimu. Vhabebi vha khou sumbedza lutendo
lwavho musi vha tshi mu ḓisa. Ngavhe U tshi fhodza ṅwana
nahone u mu ite o takalaho. Ngavhe a tshi tshila u itela vhugala
ha Mudzimu, u shumela iwe. Murena Mudzimu, ndi ṋea Iwe
Mason muṱuku, nga Dzina ḽa Yesu Kristo, u itela vhutshilo hawe
na phodzo yawe. Amen.

[A hu na tshithu kha theiphi—Mudz.] Itanu tenda nga mbilu
yaṋu yoṱhe.

Oo, musidzana muṱuku, nae-vho? Zwo luga, izwo ndi zwone.
Iḓani nṱha hafha, ṅwana muṱuku. Imani nṱha hafha. Dzina ḽaṋu

ndi…[Khotsi vha ri, “Sumner.”—Mudz.] Sumner. Mukomana
na Khaladzi Sumner. Ndi a tenda ni bva Georgia, kani a
ni bvi hone? Ndo elekanya uri ndo humbula thabelo. Hu na
vhathu vhanzhi fhasi hafho. Hezwi ndi…[“Latrella.”] Latrella.
[“Dwight.”] Dwight. [“David.”] Na David. No a pfa madzina a
vho. Ngavhe Mudzimu a tshi ṅwala madzina avho kha Bugu ya
Ngwana ya Vhutshilo.

Khotsi Ashu wa Ṱaḓulu, ri ḓisa avha vhafuṅwa vhaṱuku
kha Iwe matsheloni ano, musi ndi tshi vheya tshanḓa tshanga
kha mavhudzi a ṱhoho dzavho, mavhudzi maṱuku matete a
avha vhatukana. Oo Murena, vha fhaṱutshedze. Vhabebi vhavho
vho sumbedza lufuno lwavho na lutendo lwavho kha Iwe nga
u vhonadza vhana vhavho. Huno ri vha kumedzela kha Iwe,
Murena, musi vho bviswa zwanḓani zwa vhabebi vhavho, u
imiswa afha kha ino aḽeṱare matsheloni ano, u ṋekedza matshilo
kha Mudzimu. Vha fhaṱutshedze, Khotsi. Ri rabela uri U vha
litshe vha tshile vha vho takalaho, maḓuvha oṱhe a vhutshilo
havho, Vhutshilo ha Lini na lini kha shango ḽi ḓaho. Ngavhe vha
tshi aluswa kha lufuno lwaMudzimu, khamuḓiwaVhakriste.

Zwino, nga ndaelo ya Yesu Kristo, ro ṋewa tsumbo kha
vhareri Vhawe, uri vha tea u tevhela vhunga O ita, ndi vha
ṋekedza kha Iwe, nga Dzina ḽa YesuKristo. Amen.

[A hu na tshithu kha theiphi—Mudz.]

Fhasi kha masana a ḓuvha a Georgia, holwu lushie lwo
ḓiswa hafha nga khotsi na mme alwo vha lu funaho, uri lu
kumedzwe kha Iwe nga ano matsheloni a tshihumbudzo. Ndi
tshiphuga ya tshilidzi Tshau kha muṱa wavho. Ndi rabela uri
U fhaṱutshedze Renee muṱuku, mme na khotsi awe. Huno vha
sumbedza lutendo lwavho kha Iwe, nga u ḓisa ṅwana, vha tshi
ṱoḓa phaṱhutshedzo Dzau khalwo. Huno ngavhe a tshi tshila
nahone a vha o khwaṱhelaho, Mukriste o takalaho, maḓuvha
oṱhe a vhutshilo hawe; nahone a vhe na Vhutshilo Vhu sa fheli
kha maḓuvha a ḓaho, kha shango ḽi ḓaho. Zwi tendele, Khotsi.
Vhunga Wo takula uḽa muthu muṱuku wavhuḓi, sa avha vhana
matsheloni ano, kha zwanḓa Zwau iwe muṋe, miṱa yo sumbedza
lutendo lwayo kha Iwe, nga u vha ḓisa kha vhaḓinḓa Vhau. Huno
ri fhaṱutshedza Renee muṱuku nahone ri mu ṋekedza kha Iwe; u
bva zwanḓani zwa vhabebi vhawe, u ḓa kha Iwe. Nga Dzina ḽa
YesuKristo, ngavhe U tshi mu fhaṱutshedza. Amen.

Fhaṱutshedzeani iṅwi, murathu. Mudzimu a ni fhaṱutshedze,
Renee.

A ri imbe ferese ṱhukhu ya ulwo.

Vha ḓiseni ngomu, vha ḓiseni ngomu,
Vha ḓiseni ngomu u bva midavhini ya tshivhi;
Vha ḓiseni ngomu, vha ḓiseni ngomu,
Ḓisani vhaṱuku vhaṋu kha Yesu.

29 Oo, ndo vha ndi tshi ḓo funa hani u ima kha muduba nda
amba nga ha muṅwe na muṅwe wa avha vhathu, fhedzi ndi
a ongolowa zwavhukuma, ngauralo, nahone vhathu vho ima.
MukomanaWood o mmbudza ano matsheloni, o ri muṱana wawe
wo vha u tshi khou vhavha, zwi tshi khou bva kha u ima. A ni
ḓivhi uri ndi livhuwa hani iṅwi no imaho na u lindela! Huno
ndi ḓo ṱavhanya zwavhukuma na mulaedza, u ya nga hune zwa
konadzea. Huno iṅwi ni thetshelese vhukuma.
30 A tho ngo vha na tshifhinga tsha u lugisela tshumelo
ya matsheloni ano, kana hoyu mulaedza matsheloni ano, lwa
tshifhinganyana. Ndo dzhia thero na tshiṅwe tshithu tshe tsha
vha tsho fhambana.
31 Huno Paseka yo fhiraho ndo rera nga thero: “U tshila, O
mpfuna. U fa, O ntshidza. U swiṱwa, O bvisa zwivhi zwanga. U
vuwa, O lugisa mahala lwa tshoṱhe. Ḽiṅwe ḓuvha U khou Vhuya,
oo, ḓuvha ḽa vhugala!”

Huno zwino matsheloni ano ro rera ngaha thero: Ndi
a Ḓivha.
32 Huno zwino, arali Murena vha tshi funa, ndi khou ṱoḓa u
vhala u bva kha ndima ya Marikosi Mukhethwa. Huno ni rabele
na nṋe zwino.
33 Huno nga u tou ṱavhanya murahu ha izwi hu ḓo vha na
tshumelo ya phodzo. Huno zwenezwo murahu ha tshumelo ya
phodzo hu ḓo vha na tshumelo ya ndovhedzo. Huno zwenezwo
dzitshumelo dzi ḓo vha madekwana a ṋamusi nga awara
ya sumbe.
34 Zwino Marikosi 16.

Huno musi savhatha yo no fhira, Maria
Magadaḽina,…Maria mme a Yesu, na Salume, vho
ḓisa mishonga i nukhelelaho, uri vha kone u ḓa vha mu
ḓolise.

…ngamatsheloni-tsheloni ḓuvha ḽa u ranga ḽa vhege,
vha ḓa tshaloni kha u ṱavha ha ḓuvha.

Huno vha ri nga tshavho, Ndi nnyi ane a ḓo phigulusa
tombo u bva munangoni wa tshalo?

Huno musi vha tshi lavhelesa, vha vhona uri tombo ḽo
vha ḽo phiguluswa: ngauri ḽo vha ḽo hula vhukuma.

Huno vha tshi dzhena ngomu tshaloni, vha vhona
munna muṱuku o dzula thungo ya tshauḽa, o ambara
nguvho tshena ndapfu; huno vho vha vho tshenuswa.

Huno vha ri khavho…Huno a ri khavho, Ni songo
tshenuwa: Ni ṱoḓa Yesu wa Nazaretha, we a vhambwa:
o vuwa; haho fhano: vhonani fhethu he vha mu eḓedza.

Fhedzi tshimbilani, ni vhudze vhafunziwa vhawe na
Pitrosi uri o ni ranga phanḓa uya Galilea: henefho ni ḓo
mu vhona, vhunga o ralo kha iṅwi.
Huno vha ṱuwa nga u ṱavhanya, vha bva tshaloni;

ngauri vho tetemela nahone vho vha vho mangadzwa:
vhone vha si vhudze tshithu muthu; ngauri vho vha vho
tshuwa.
Zwino musi Yesu o vuwa u ṱavhanya nga ḓuvha ḽa

u ranga ḽa vhege, o thoma u ḓivhonadza kha Maria
Magadalina, ane khae o pandela vhodiabolo vha sumbe.
Huno a ya a vha vhudza avho vhe a vha a navho, musi

a…musi vha tshi khou gomela na u lila.
35 Ni a vhona, vho vha vha kha thulwi yamiḽora, navho-vho.

Huno vha, musi vho pfa uri o vha a tshi tshila, nahone
o vhoṅwa ngae, vha si tende.

36 Maipfi a Mudzimu ndi a tshiphiri hani!
Murahu ha izwo a ḓivhonadza kha…tshiṅwe

tshivhumbeo kha vhuvhili havho, musi vha tshi khou
tshimbila, huno vha tshi ya shangoni.
Huno musi…huno vha ya vha zwi vhudza

vhadzulapo: na hanevho vha si vha tende.
Nga murahu a ḓivhonadza kha vha fumi na muthihi

musi vho dzulela zwiḽiwa, a vha kaidza dzimbilu
dzavho…u—u sa tenda havho na u omisambilu, ngauri
a vho ngo tenda avho vhe vhamu vhonamurahu hamusi
o vuwa.
Huno a ri khavho, Iyani shangoni ḽoṱhe,…ni rere

mafhungo maḓifha kha tshisikwa tshiṅwe na tshiṅwe.
Uyo ane a tenda huno a lovhedzwa u ḓo tshidzwa;…

uyo a sa tendiho u ḓo laṱwa.
Huno hezwi zwiga zwi ḓo tevhela avho vhane vha

tenda; Dzinani ḽanga vha ḓo pandela vhodiabolo; vha
ḓo amba nga dzindimi ntswa;
Vha ḓo takula dziṋowa;…arali vha ṅwa tshithu tshi

vhulayaho, a tshi nga vha vhaisi; vha ḓo vheya zwanḓa
kha vhalwadze,…vha ḓo fhola.
Zwenezwo murahu ha musi Murena o amba navho,

a ṱanganedzwa ṱaḓulu, nahone a dzula kha tshanḓa
tshauḽa tsha Mudzimu.
Huno vha ṱuwa, nahone vha tshi khou funza huṅwe

na huṅwe, Murena a tshi khou shuma navho, nahone a
tshi khou khwaṱhisedza ipfi nga zwiga zwi tshi tevhela.
Amen.

37 Ndi ḓo tama u dzhia thero u bva kha maipfi mavhili: Iya, U
Vha Vhudze.
38 Ni a ḓivha, a zwi iti tshithu nga maanḓa u ya arali ni si na
tshiṅwe tshithu tsha u amba. Ndi elekanya uri heyo ndi thaidzo
khulu ya ṋamusi. Ri ya u amba, ri ya fhedzi ri si na tshithu tsha u
amba, hu si na tshithu tsha mbuelo, hu si na tshithu tshine tsha
ḓo thusa vhathu.
39 Fhedzi arali ra tevhedza dzindaelo sa vhafunziwa vhe vha
wana mushumo, ri na mushumo muthihi, “Iya, ni vhudze
vhafunziwaVhanga uri Ndo vuwa vhafuni.” Iya, ni zwi ambe!
40 Zwenezwo U ri, “Iya, ni zwi rere, nahone ni sumbedze hezwi
zwiga zwauri ndi A tshila u bva vhafuni.” Mulaedza-ḓe! “Iya,
ni vha vhudze, nahone ni ye, ni sumbedze vhafunziwa Vhanga
hezwi zwithu zwe na vhona, uri A tho ngo fa, fhedzi ndo vuwa
vhafuni.”
41 Kha Mulaedza wa matsheloni nga matsheloni, ri wana uri
muṅwe na muṅwe washu u na muḽora muṱuku, thulwi dza
maṱhupho na milingo ine ra dzula ra funza nga hayo, tshiṅwe
tshifhinga, ro lindela khuthadzo. Ri wana uri khotsi muhulu
Yobo o vha na bono, ngauri vho vha vha sa athu u vha na
Paseka, fhedzi o vhona miṅwaha ya zwigidi zwiṋa ya phanḓa
matsheloni ano. O vhona miṅwaha ya zwigidi zwiṋa ya phanḓa,
Paseka, huno a huwelela, kha u ṱhuphea hawe, “Ndi a ḓivha
Mulamuleli wanga u a tshila! Maḓuvha a u fhedza, U ḓo ima
kha ḽifhasi. Naho dzimbungu dza lukanda dza tshinyadza uno
muvhili, fhedzi ṋamani yanga ndi ḓo vhonaMudzimu.”
42 Zwino,murahu ha Paseka, ri wana uriMudzimu o ṋeamuthu
ndaelo, “Iya, amba! Huno arali wa amba, hezwi zwi ḓo u tevhela.
Iya nahone u ambe!”
43 Zwino, a zwi thusi nga tshithu, vhunga ndo amba, u ya, u ya,
nga nnḓa ha musi ni na tshithu tsha u amba. Huno arali ni na
mulaedza wo khakheaho wa u amba, zwenezwo a zwi nga thusi
nga tshithu. Ni khou tea u amba zwine zwa vha tshiphiri.
44 Tshiṅwe tshifhinga tsho fhiraho ndo vha ndi tshi khou vhala
kha bugu, nga ha mutukana muṱuku we a vha a…o dzhenelela
muṱaṱisano. Huno kha hoyumuṱaṱisano o vha a khou tea u ita uri
dzina ḽawe ḽi vhe ḽi ḓivheaho, mutukana muṅwe na muṅwe ane a
nga fara phasiwede khamuhumbulowawe u swikela a tshi swika
huṅwe fhethu. Huno u ḓo amba heyi phasiwede, huno mulanguli
wa gethe u ḓo mu tendela a fhira. Izwo ho vha hu u lingulula
IQ ya ṅwana. Huno musi a tshi swika fhethu, a tshi khou amba
phasiwede dze a vha o ṋewa, gethe ḽo vha ḽi tshi vulea nahone a
wina khuliso khulu.
45 Muṅwe mutukana muṱuku, nga uvha na miledzhe i
tshimbilaho nga u ṱavhanya, na u ḓivha zwavhuḓi nahone
zwavhukuma uri a nga fhirela vhaṅwe vhatukana vhoṱhe kha
muṱaṱisano, kana o elekanya uri a nga ralo. A guda ḓuvha

na ḓuvha, a tshi khou gidima. O takula hani mafhafhu awe
maṱuku, a ita uri muvhili wawe u vhe wo lugelaho, uri a si nete
musi a tshi gidima. Huno a guda uri u thoma hani nga mulenzhe
wawe, nahone a ya phanḓa a fhirisa ṱhoho phanḓa ha vhatukana
vhoṱhe. Na uri hani izwo, u tea u fema nga tshifhinga tsha u
gidima, u itela u fara mufemo une wa ḓa kha muvhili wawe, u
itela u mu thusa kha u bvela phanḓa, uri zwi si ongolose mbilu
yawe nga maanḓa. O zwi guda kha sia ḽiṅwe na ḽiṅwe ḽine a
kona.
46 Huno nga matsheloni ane mbambe ya thoma, ho vha hu na
vhatukana vha fhiraho ḓana na fumi-ṱhanu vho dubekana, u
ya nga miṅwaha. Hoyu mutukana muṱuku o vha a mutukana
wa tshiimo tshavhuḓi, kha miṅwaha yawe. Huno a humbula
ngudo dzawe dzoṱhe. Huno a lugela. Vha dzhena kha muduba,
vha vheya zwifhaṱuwo zwavho zwiṱuku u livhana na—na ludzi
lure phanḓa, vha kwamisa ningo dzavho khalwo. O guda milayo
yoṱhe ya izwo, a tshi khou ḓilugisela ene muṋe.
47 Huno musi tshigidi tshi tshi thuntshwa, na ludzi lwa
ṱhukhulwa, vhatukana vhaṱuku vha fhufhela phanḓa. Huno uyu
mutukana muṱuku ane muvhili wawe wo vha wo dzudzanyea
u swika hune a fhufhela phanḓa ha vhoṱhe. Huno fhasi na
mutaladzi a ya nga luvhilo luhulu, o guda zwavhuḓi, u swikela
hune a kona, u gidima u fhira mutukana muṅwe na muṅwe we
a vha a kha mbambe. Huno o vha a henefho, oo, lwa tshifhinga
tshilapfu, khaṅwe miniti kana u fhira, phanḓa ha musi vhaṅwe
vhagidimi vhakhwiṋe vha tshi swika fhethu afho.
48 Fhedzi, kha ngudo dzawe dzoṱhe dza ṋama, o hangwa
phasiwede. O hangwa tshithu tshithihi tshe a vha a khou tea
u amba, u mu tendela nga ngomu getheni. Huno a ya murahu
na phanḓa, nahone a elekanya a ṱoḓisisa kha muhumbulo wawe.
O vha o sedzesa kha zwa mvelo, mvelo ya ṋama ya nyimele ya
muvhili wawe, u swikela hune a hangwa tshithu tsha ndeme.
Phanḓa, u tsa na muṱala, vhaṅwe vhatukana vhe vha si gidime
nga u ṱavhanya, vha humbula phasiwede, nahone vha dzhena
ngomu.
49 Zworalo na ṋamusi! Ro sedzesa kha u fhaṱa fhethu huhulu
ha u losha, na zwivhidzo na zwifhaṱo, na zwiṅwe zwinzhi, na u
sedzesa kha u fara zwivhidzo zwashu lwa nṱhesa, nga zwifhaṱo
zwavhuḓi na dzibannga dza manakanaka na dziogeni dzone-
dzone. Vhareri vhashu vho gudiswa vhukuma u bva kha…Vha
naDL yaDokotela., Ph.D., dzidigirii dza LL.D., fhedzi ro hangwa
zwine ra khou gidimela zwone. Heyo ndi yone khakhathi. “Iya,
ni vhudze vhafunziwa vhanga uri Ndo vuwa vhafuni nahone
Ndi ḓo ṱangana navho Gaḽiḽea.” Ro hangwa ipfi ḽa ndeme.
Ro shishinikesa na zwiṅwe zwithu, ri tshi khou ita zwivhidzo
zwihulu, ri tshi khou fhaṱa dzidinomineisheni khulwane, u
swikela ri tshi hangwa ipfi ḽa ndeme.

50 Matshilo manzhi o tshidzwa nga nṱhani ha ndugiselo ya
zwithu zwi ḓaho. Tshifhinga tsho fhiraho, ndo vhudzwa uri
Florida, muthu wa mafhungo, tshiimiswa tsha mutsho, tsho
rumela mafhungo a uri hu na ḓumbu ḽihulu ḽi no khou ḓa.
Huno muṅwe munna o vha a mufuwi wa khuhu, huno a ya kha
mudzulatsini wawe a mu vhudza uri hu na ḓumbu ḽo no khou
ḓa. A nyadza, huno a ri, “Maloto!” Nahone a isa phanḓa. Ha ngo
vhekanya khuhu dzawe. Ha ngo ya fhethu ha tsireledzo. Ha ngo
ita dzinzudzanyo. Huno mudzulatsini wawe o ita dzinzudzanyo.
Fhedzi, oo, kha uyo a so ngo dzhiaho tsivhudzo, khuhu dzawe
dzoṱhe dzo vhudzulwa nahone dza vhulawa, nnḓu yawe yo
khwashekanyelwa fhasi, thundu dzawe dza lozwea, a rumelwa
vhuongeloni. Zwoṱhe ngauri ha ngo dzhiela nzhele na tsivhudzo!
O zwi ḓivha uri mulaedza wo ṋewa, fhedzi a litsha u dzhiela
nzhele mulaedza.
51 Iyo ndi yone nḓila ine zwa ḓa ngayo ṋamusi, na vhathu
vhanzhi vhashu, na zwivhidzo zwinzhi zwashu. Ri a zwi ḓivha
uri Bivhili i funza uri Yesu Kristo ha shanduki mulovha, ṋamusi,
na lini na lini. Ri a zwi ḓivha uri Bivhili i a funza, Yesu o ri,
kha Yohane Mukhethwa 14:12, “Uyo ane a tenda kha Nṋe, naho,
mishumo ine Nda ita u ḓo i ita-vho; mishumo mihulwane u fhira
iyi u ḓo i ita, ngauri Ndi ya ha Khotsi.” Zwino ro vha ri khou
sedzesa kha zwiṅwe zwithu, ri sa khou dzhia tsivhudzo, ri sa
khou dzhiela nzhele. Ro gidima, fhedzi ri sa khou dzhiela nzhele
khaMulaedza. Ro ṱuwa, fhedzi ri sa ḓivhe zwine ra ḓo ambamusi
ri tshi swika afho.
52 Maḓuvhamaṱuku o fhiraho musi zwivhidzo zwa ḽino shango,
musi zwivhidzo zwa Vhakriste zwo ḓiswa kha u shoniswa na u
nyadzwa, musi muḓinḓa a ṱhonifheaho a vhonaleaho a ofhaho
Mudzimu, Billy Graham, o ḓiswa kha u livhanyiswa tshifhaṱuwo
na Bivhili. O gidima, fhedzi o hangwa Mulaedza; musi uḽa
Mohamedeni a tshi imasana nae nahone a muvhudza, “Arali iḽi
ḽi Ipfi ḽa Mudzimu, a ri vhone iwe u tshi Ḽi vhonadza.” O gidima
zwavhuḓi, dzimvuseledzo khulu, zwithu zwihulu. Fhedzi, musi
zwi tshi ḓa fhethu, o vha a si na Mulaedza.
53 “Ndo vuwa vhafuni. A thi shanduki mulovha, ṋamusi, na
lini na lini.” U gidima lwa ṋama, zwivhidzo zwavhuḓi, miraḓo
minzhi, dzidinomineisheni khulu, fhedzi hezwo a si zwone zwa
ndeme. Lavhelesani zwine zwo tevhela, “Huno izwi zwiga zwi
ḓo tevhela avho vhane vha tenda.” U ya, fhedzi ni si ḓivhe zwine
na ḓo amba.
54 Mudzimu ha rumi muthu nnḓa ha musi O mu fha tshiṅwe
tshithu tsha u amba. Mudzimu u dzulela u khwaṱhisedza
Ipfi Ḽawe.
55 Uya, fhedzi ni si kone u ambamusi ni tshi swika henefho. Hu
si na ndavha uri dzimvuseledzo dzaṋu dzo hulu hani, tshivhidzo
tshaṋu tsho hula hani, kana uri dinomineisheni yaṋu i nṱha ha

dziṅwe hani, arali ni si na tshiṅwe tshithu tsha u vha vhudza, ni
na mini fhedzi mavhuthu a vhathu vho kuvhangana vhoṱhe unga
fhethu ha u awela?
56 Ri naMulaedzawa u vhudza shango, “Yesu u a tshila! Ha ngo
fa!” U dzhiela nzhele Mulaedza!
57 Kha ulwo lushaka luhulu lune zwino ri a livhuwa ngalwo,
United States ya Amerika, kha u vilingana halwo hoṱhe, kha u
ṱanganana halwo hoṱhe, kha madondo mavhi alwo oṱhe, fhedzi
lu kha ḓi vha lushaka luhulwanesa kha shango, nahone u
rangani (ngauri) lwo vha lwo dzudzanywa zwone. A lu ngo hwala
Mulaedza.
58 Miṅwaha minzhi yo fhiraho, musi lu tshi kha ḓi vha lushie,
tshiṱori tshi ḓa kha muhumbulo wanga, uri Mabritishi o vha
a tshi khou ya u dzhia tshigwada tsha mashango a luno
lushaka. Huno ho vha hu na tshigwada tsha vhanna vhe vha ḓi
kuvhanganya nahone tsho vha tshi mushumoni, tshi tshi khou
lavhelesa. Huno ho vha hu na bere yo ima yo vhofhwa, nahone
mugidimisi o lugela u gidima nga miniti muṅwe na muṅwe.
Tshithu tsha u thoma tshe a tshi wana ho vha tshiga tsha uri
Mabritishi o vha a tshi khou ḓa, huno a dzula kha bere yawe.
Ndi zwifhio zwivhuya zwe a vha a tshi ḓo zwi wana kha u litsha
bere yawe? Ndi zwifhio zwivhuya zwe a vha a tshi ḓo zwi wana
kha u rwa bere na u lingedza u ita nḓila yawe u bva kha itshi
tshivhidzo u ya Boston, zwo vha zwi tshi ḓo mu farisa mini arali
a so ngo vha na mulaedza wa u vhudza vhathu? Vho vha vha tshi
ḓo ḓivha hani uri vha ḓilugise vhone vhaṋe?
59 Paul Revere washu wa musalauno o gidima zwavhuḓi,
fhedzi, vha khou sokou gidima, a hu naMulaedza. Awara i fhano,
zwikonḓaho zwi hone! Shango ḽi kha vhufhelo! Zwivhidzo zwo
swika maṱhakheni. Dzitshaka dzo swika maṱhakheni. Vhutshilo
ha muthu ho swika maṱhakheni. Saintsi yo swika maṱhakheni.
Ro ḓiimisa nahone ra ita zwivhidzo zwihulu, ra pholisha vhareri
vhashu nahone ra vha kuvhanganya vhoṱhe lwa ṋama, uri vha
ḓivhe kushumisele kwa maiiti na maḓadzisi, na mibvumo yavho
na—na dzipfalandoṱhe dzavho, na zwiṅwe zwoṱhe zwavhuḓi, na
muhumbulo, u itela u khwama vhathu. Fhedzi hezwo a si zwe
Yesu a amba!
60 “Dzinani Ḽanga vha ḓo pandela vhodiabolo. Vha ḓo amba
nga dzindimi ntswa. Arali ṋowa i vhulayaho ya vha luma, a i
nga vha vhaisi. Arali vha vheya zwanḓa zwavho kha vhalwadze,
vha ḓo fhola.” Shango ḽi khou ṱoḓa murumiwa a na Mulaedza,
uri a ambe tshiṅwe tshithu, nahone a ḓivhe hune Mulaedza wa
bva hone na Ane wa bva Khae.
61 Paul Revere, musi a tshi dzhena kha bere yawe, munna
muṱuku, munna a re kha ḓivhazwakale sa musi hu na lushaka
lwa u vha ḓivhazwakale yalwo. O ita uyo mugidimo u limuweaho
u bva kha zwiṱepisi zwa tshivhidzo, na mulaedza we wa karusa

muṅwe na muṅwe, u bva kha tshishai-sa u ya kha mupfumisa,
u bva kha rabulasi u ya kha ramabindu, “Mabritishi a khou
ḓa!” Huno tshigwada tsha vhanna vha nndwa tsha ḓilugisela u
tshoṱelwa. Huno ulu lushaka luhulu lwa tshidzwa.
62 Arali uvhu vhufa ha Mudzimu, arali avha, vhathu vhe
Mudzimu a vha fela, arali itshi Tshivhidzo tshine tsha vhidzwa
nga Dzina Ḽawe, tshi tshi ḓo tshidzwa, ri khou tea u vha na
murumiwa a na Mulaedza u bva kha Khuluṋoni, u ṱangana na
mulingowa ḽino ḓuvha. Hu naGoliaḓa, fhedziMudzimu u ḓo vha
na Davita huṅwe fhethu. Ri khou tea u ṱangana na u khwamana.
Ri khou tea u vha na…Ri khou tea u vha naMulaedza.
63 Ri khou ya, fhedzi ri si na tsha u amba. Zwi a zwi sumbedzisa,
musi ri tshi ḓa fhethu hune lushaka kana vhathu vhane vha
hana Yesu Kristo uri ndi Murwa wa Mudzimu, nahone vha
ima phanḓa ha vhareri vhashu vhahulwane vha ṋamusi. Huno
zwenezwo kha tshigwada tshihulwane tsha tshivhidzo tshashu,
ri wana maṅwe Makomonisi a furaru o hwala mabammbiri lwa
miṅwaha ya fumbili kana furaru, a uri vha miraḓo ya ḽihoro
ḽa Komonisi, kha zwivhidzo zwashu zwa vhuthihi. Ri nga ita
mini? Zwi sumbedza uri vho gidima vha si na Mulaedza; vha tshi
khou rengisa dzedziḽa pfanelo nthihi dza mabebo dza lushaka,
vha tshi khou rengisa pfanelo dza mabebo dza Tshivhidzo dzo
ḓoweleaho.
64 Zwoṱhe zwo ḓa kha u vhonadzwa. Zwo ḓa fhethu hune
Tshivhidzo tshiṱuku tshe tsha tenda Mulaedza, nahone tsha
ima nga miledzhe yoṱhe, na maṱo avho o lavhelesa kha
Tshifhambano, mbiluni dzavho mvuwo ya Yesu Kristo, i khou
duga! Zwo ḓa fhethu hune dzitshaka dzi khou tea u Zwi limuwa.
Ndi kha u vhonadzwa. Ngazwo zwine zwivhidzo…Musi Khoro
ya Zwivhidzo, yo ṋambatela vhukuma na vhathu vha tendaho
kha Komonisi, ngazwo vha nga si tende kha zwi fhiraho mupo.
Ngazwo vha nga si tende kha phodzo Khethwa; a vha na
Mulaedza na muthihi mbiluni dzavho, hu si na ndavha uri vha
khou gidima hani.
65 Arali Muya Mukhethwa wa ḓa mbiluni ya muthu, u ḓo tenda
uri Yesu Kristo o vuwa vhafuni, nahone U a tshila khae, u ita, na
u ita lufuno lwe A ḓa u lu ita; lufuno, lufuno lwa Mudzimu nga
kha vhutshilo ha muthu.
66 Fhedzi, khakhathi, ri a gidima, ri ya ri si na Mulaedza. Ri
ya na thioḽodzhi. Ri ya na luṅwe lushaka lwa ṱhalutshedzo ya
tshivhidzo kha Maṅwalo.
67 Ri khou tea u ya na mvuwo! “Iya, ni vhudze vhafunziwa
Vhanga uri Ndi ḓo kuvhanganya tshivhidzo tshiswa”? Hai,
muṋe wanga! “Iya, u vhudze vhafunziwa Vhanga uri Ndo
vuwa vhafuni, vhunga Ndo amba uri Ndi ḓo ralo.” Hoyo ndi
Mulaedza kha Tshivhidzo matsheloni ano, uri, Yesu ha ngo fa.

U a tshila, nahone nga vhuhulu na nga maanḓa ṋamusi vhunga
O vhuya a ralo.
68 Ro no pfa milaedza minzhi ya dzitsivhudzo, ya u lugisela,
Paul Revere na vhaṅwe vhanna vhahulu, na nndwa khulu na
maḓumbu, na zwithu.
69 Zwenezwo, Mudzimu o rumela Mulaedza wa khuthadzo,
hafhu. Hoyuwo vha uMulaedza wa khuthadzo.
70 Tshifhinga tsho fhiraho, musi vha na phuli ngei Tshipembe,
Mavhuru vho ḓisa, u bva Afurika Tshipembe, lushaka, zwine vha
zwi vhidza ṋamusi, muthu wa mukhaḽadi. Huno vha vha ḓisa
ngeno vha vha rengiselaMaamerika ngei Tshipembe, uri vha vha
ite dziphuli.
71 Zwiṱereke zwihulu nga hazwo Afurika ṋamusi, mabulayo,
na zwiṅwe zwinzhi, zwi khou itea. Vha khou lwela mbofholowo
yavho. Vha na pfanelo ya u i lwela. Mudzimu o ita muthu; muthu
a ita phuli. A zwo ngo vhuya zwa itelwa izwo.
72 Miṅwe miṅwaha miṱuku yo fhiraho, ndo vha ndi kha
tshifhaṱo tshihulu, kana muziamu muhulu, zwavhuḓi-vhuḓi.
Ndo vha ndi tshi khou mona-mona, ndi tshi khou lavhelesa
zwifanyiso zwo fhambanaho na zwithu, ngauri ndi a funa
vhutsila. Ndi elekanya uri Mudzimu u kha vhutsila. Huno nda
tshimbila, nahone nda wanulusa uri ho vha hu na muthu wa
mualuwa wa Murema, o vha o aluwa vhukuma, mahaḓa awe
o no govha, a tshi tou vha na bemu ḽiṱuku ḽa mavhudzi kha
tshitiko tshawe. O vha o ambara muṅadzi wawe. Huno o vha
a tshi khou mona-mona, na tshiṅwe tshithu kha ayo maitele, a
tshi khou lavhelesa u mona, zwi tshi nga o vha a tshi khou vhona
kana u lavhelesana na tshiṅwe tshithu hafho muziamu. Nda ima
murahu nahone ndamu lavhelesa lwa tshikhalanyana.
73 Huno nga murahu a ḓa kha ḽiṅwe bogisi ḽiṱuku henefho.
Huno a ḽi lavhelesa, nahone a tshenuwa, nahone maṱo awe a
penya. A thamutshela murahu u bva kha bogisi lwa miniti,
a bvula muṅadzi wawe, a u fara nga tshanḓa. Huno nda mu
lavhelesa. Huno musi mualuwa mutswu a tshi kwatamisa ṱhoho
yawe, miṱodzi ya thoma u rotha kha marama awe. Huno nda mu
lavhelesa ndi na u akhamala, lwa tshifhinganyana.
74 Zwenezwo nda elekanya, “Ndi ḓo wana zwe uyu munna
mualuwa a vha o nyanyulea ngazwo.”Ndamona-mona nga hafha
thungo, huno zwa vhonala kha nṋe vhunga tshiambaro tsho
dzulaho henefho.
75 Huno nda mu lavhelesa o ima henefho. Huno nda ya, nda ri,
“Hu ita hani, malume?”

Huno a ri, “Hu ita hani, muṋe wanga.”
76 Huno nda ri, “Ndi mushumeli. Ndo vha ndo akhamadzwa
nga u vhona iwe u tshi khou ita thabelo afha fhethu.” Nda ri,
“Ndi ḓo tenda uri u Mukriste.”

A ri, “Ndi ene, muṋe wanga.”
Huno nda ri, “Ndi tshini tsho u nyanyulaho nga u rali?”

77 A ri, “Iḓa afha.” Huno nda tshimbila na mualuwa, u ya
henefho. A ri, “U ya vhona tshiḽa tshiambaro?”

Nda ri, “Ee, muṋe wanga.”
A ri, “U a vhona ḽia dondo fhaḽa?”
Nda ri, “Ee, muṋe wanga”
A ri, “Vheya tshanḓa tshau kha thungo yanga.”
Nda ri, “Ndi mini afho fhethu ho ṱahalaho?”

78 A ri, “Bannda ḽa vhupuli ḽo tshimbila henefho, ḽiṅwe ḓuvha.
Huno haya ndi malofha a AbrahamLincoln.” A ri, “Malofha awe
o bvisa bannda ḽa vhupuli kha nṋe.” A ri, “Izwo zwi nga si u
takadze-naa, na iwe-vho?”
79 Nda ima henefho ndo akhamala. Nda elekanya, “Arali
malofha a Abraham Lincoln a tshi nga nyanyula—nyanyula
phuli, nga u bvisa bannda ḽa vhupuli khae, zwi ngafhaniMalofha
a Yesu Kristo a tshi nga ita kha vhathu vha ngaho Rosella afha,
vhe vha vha vha phuli kha vhudakwa; kha nṋe, ndi tshi khou fa,
muthumuvhi a shonisaho?” O bvisa bannda ḽa vhupuli ha tshivhi
mbiluni yanga. Naa a zwi ngo tea u nyanyula muthu? Naa a zwi
ngo tea u mu ita uri a pfe a o fhambanaho? Naa a zwi ngo tea u
mu ita wa ṱhompho musi a tshi elekanya nga hazwo? Ni nga si
vhone muri na si kwatamise ṱhoho yaṋu, kanzhi, ni tshi ḓivha uri
Yesu o rengulula vhutshilo haṋu kha uyoMuri.
80 Musi ri tshi isa phanḓa lwa tshikhathinyana, na dziphuli,
na ngelekanyo dzashu. Ho vha na u rwelwaṱari, Nyito ya u
Rwelwaṱari, ye ya saiṅwa, nahone dziphuli dzo vha dzi tshi khou
ya u vhofholowa nga ḓuvha ḽikeneṅene. A ni ḓivhi, oo, arali
ni, ni sa athu ṱangana na Kristo, a ni athu u ḓivha uri izwo
zwi amba mini kha idzo dziphuli. Musi u tshi bva, mulaedza
u mona na shango, uri, “Ni khou ya u vhofholowa nga ḓuvha
ḽikene na ḽikene, vhukati ha ḓuvha. Ni khou ya u vhofholowa.
A ni nga ḓo tea u ambara mabannda a vhupuli hafhu, na u
rwiwa a ni tsha ḓo hu wana. Fhedzi no vhofholowa, nahone
ni vhadzulapo vha ino United States khulwane. A ni tsha vha
phuli, murahu ha ḓuvha nga matsheloni makeneṅene.” Oo, na,
ndavhelelo khulwane, vha lindela.
81 Arali muita-zwivhi a nga tou vhona izwo! Arali muita-
zwivhi a nga tou pfa Mafhungo maḓifha a vhukuma fhedzi! Hu
si u vha muraḓo wa tshivhidzo; fhedzi u rerwa ha Mafhungo
maḓifha, uri ni kone u vha no vhofholowaho kha tshivhi, uri
ni kone u vhofholowa kha malwadze aṋu. “Nga tshifhinga
tshikene-ṅene,” itsho ndi tshifhinga tshine na tenda.
82 Ni a ḓivha, hedzo phuli dzo vha dzo takala nga maanḓa
nahone dzi fhasi ha ndavhelelo, dzo lindela awara ine dza ḓo

vhofholowa, u swikela, vha tshi mmbudza, uri vho kuvhangana
mathomoni a tshikwara, vhomme na vhana vhaṱuku, vhoṱhe vha
kuvhangana, na vhaṅwe vhaaluwa. Huno vha gonya nṱha ha
tshikwara, u mona, vhusiku-kati. Vho ḓivha uri ḽi ḓotsha na uri
ḓuvha ḽi ḓo ṱavha, uri vha ḓo vhofholowa. A zwi nga dzhii u fhira
hafu nthihi ya miniti u penya ha ḓuvha u bva nṱha ha tshikwara,
fhedzi vhaṅwe vhavho vho vha vha nṱha ha tshikwara, vha tshi
khou lavhelesa, vha tshi khou lavhelesa. “Oo, musi ḓuvha ḽi
tshi ṱavha, ro vhofholowa.” Heḽo ḽo vha ḽi m-u-r-w-a…kana,
ḓ-u-v-h-a.
83 Fhedzi musi M-u-r-w-a a tshi ṱavha ḽiṅwe ḽa haya maḓuvha!
Na musi M-u-r-w-a a tshi vuwa miṅwe miṅwaha ya maḓana a
fumi-ṱahe yo fhiraho, O kwashekanya bannda ḽiṅwe na ḽiṅwe
ḽa vhupuli, O vhofholola tshivhotshwa tshiṅwe na tshiṅwe, O
fhodza vhulwadze vhuṅwe na vhuṅwe, O ṋea mbofholowo kha
havho vha re kha vhupuli. Hani ri tshi tea u gonya nahone ra
lavhelesa!
84 Huno musi ḓuvha ḽi tshi ṱolela, u thoma, muthu we a vha a
nṱhesa, o ḽi vhona, nahone, a huwelelela muthu a tevhelaho, “Ro
vhofholowa!” Huno muthu a tevhelaho a huwelelela muthu a re
fhasi tshikwarani, “Ro vhofholowa!” U swikela zwi tshi ḓa kha
gammba, “Ro vhofholowa!” Ngauri, ḓuvha ḽo vha ḽi tshi khou
ṱavha, vho vha vho lindela, vho lindela, vho lindela awara iyo.
85 Zwi ngafhani riṋe ri tshi tea u lindela, ṋamusi, u itela M-u-r-
w-a wa Mudzimu. Ro vhofholowa tshivhini. Ro vhofholowa kha
dzimbofho. Ro vhofholowa kha madzema. Ro vhofholowa kha u
daha, u ṅwa, u ṅwa mahalwa, ngauri M-u-r-w-a wa Mudzimu
o vuwa mavhiḓani nahone o kwasha mbofho iṅwe na iṅwe.
Khaṱhulo yoṱhe yo ṱuwa! Tshikolodo tsho badelwa. Mulandu
wo badelwa. Zwivhi zwo ṱanzwiwa, nahone ro vhofholowa. Oo,
ro vhofholowa, vhathu! Vhupuli? Mbofholowo, musi Murwa wa
Mudzimu a tshi vuwa na phodzo kha phaphaDzawe!
86 Ḽiṅwe ḓuvha U ḓo takuwa kha Khuluṋoni, a vhuya murahu
kha ḽifhasi. Huno zwenezwo ri ḓo vhofholowa kha maṱungu oṱhe
na milingo yoṱhe, u vhofholowa kha vhuṱungu hoṱhe ha u fa na
zwoṱhe zwi tshimbilaho na vhutshilo vhu faho, u ya u tshila Nae
lwa lini na lini. Ri ḓo vhofholowa. “Iya, ni ambe,” hetsho ndi
tshone tshithu tsha u ita.
87 Nga tshifhinga tsha Bivhili, ho vha hu na ṅwaha wa
mihuvho. Vhathu vhe vha vha vho rengiswa nga nṱhani ha
zwikolodo zwine vha koloda. Vho koloda tshikolodo nahone vho
vha vha sa koni u tshi badela, ngauralo vho ṱuwa nahone vha
ḓirengisa kha vhathu, sa dziphuli. Huno vho vha vha tshi khou
tea u vha dziphuli dzavho, dziphuli dzavho dzo vhofheaho, lwa
vhutshilo havho hoṱhe. Fhedzi, zwi tshi khou ḓiralo, ha ḓa ḓuvha
ḽa tshilidzi, zwe zwa vha zwi tshi ḓivhea sa ṅwaha wa mihuvho.
Huno musi ṅwaha wa mihuvho wo ḓa, zwenezwo hu ya tshifhe

nahone a lidza phalaphala. Huno heyo phalaphala yo sumbedza
kha phuli iṅwe na iṅwe, hu si na ndavha uri o shumela lwa
tshifhinga tshingafhani na uri u tea u shumela lwa tshifhinga
tshingafhani, musi heyo phalaphala i tshi lidzwa, iyo phuli yo
vha yo itwa yo vhofholowaho. O vha a tshi nga vheya fhasi
dzembe nahone a ya hayani kha vhana vhawe. O vha a sa tei
u shuma a tshi isa phanḓa, ngauri o vha o vhofholowa musi
mihuvho i tshi lila. Heyo phalaphala a i ngo ṋeamubvumo u si na
vhuṱanzi, fhedzi yo ṋea mubvumo u re na vhuṱanzi. Huno muthu
o vha a tshi nga vheya fhasi tshishumiswa tshawe, a ya hayani o
vhofholowa kha vhupuli.
88 Matsheloni ano, Bivhili i ri, “Huno arali phalaphala ya ṋea
mubvumo u si na vhuṱanzi, ndi nnyi a no ḓo ḓivha uri a ite
mini?” Arali Bivhili yo rera uri Yesu Kristo o vuwa vhafuni, Ha
shanduki mulovha, ṋamusi na lini na lini, fhedzi dziphalaphala
dzine ra khou dzi pfa dzi tshi lidzwa ṋamusi dzi ri, “maḓuvha
a maḓembe o fhira, a hu na tshithu tsho raloho sa phodzo
Khethwa,” ndi nnyi ane a ḓo ḓivha uri vha ḓidzudzanya hani?
89 Zwine ra khou ṱoḓa ṋamusi ndi murumiwa o ḓoliswaho u bva
ha Mudzimu! “O vuwa vhafuni! Ha shanduki mulovha, ṋamusi,
na lini na lini!” Hoyo ndi Mulaedza wa ḓuvha.
90 Oo, ho no vha na milaedza mihulu, fhedzi Paseka yo katela
yoṱhe! Milaedza mihulu; Paseka yo vha i yone i yoṱhe! Musi
vhafu, vha tshi itwa nzudzanyo, heḽia; swina ḽa u fhedza. Ro
vhona malwadze a tshi fhodzwa kha Thestamennde ya Kale. Ro
vhona maḓembe a tshi itwa kha Thestamennde ya Kale. Ho vha
na mabono o ḓaho kha Thestamennde ya Kale. Fhedzi muthu
muṅwe na muṅwe o fhelela vhiḓani, a tshi timatima uri u ḓo
dovha a vuwa hafhu-naa. Fhedzi nga matsheloni a Paseka, musi
havha vhafunziwa vha tshi wana Mulaedza muhulwanesa une
muthu muṅwe na muṅwe a nga vhuya a u wana, vho wana mini?
“Iya, ni vhudze vhafunziwa vhanga, Ndo vuwa vhafuni!” Lufu
lwo kundwa!
91 A hu athu u vha na muthihi kha ḽifhasi, a hu na muporofita,
a hu na muthu muhulwane, a hu na muthu o itwaho mukhethwa
ane a nga vhuya a kunda. Vho vha vha tshi kunda malwadze
nga Muya wa Mudzimu. Vho vha vha tshi kunda tshifhinga,
nga Muya wa Mudzimu, nahone vha vhona zwithu zwe zwa vha
zwi tshi ḓa. Vho vha vha tshi kunda izwo. Fhedzi ho vha hu
sa athu u vha na muthu o ḓoliswaho nga nḓodzo yo raloho i
bvaho ha Mudzimu, ane a nga ita itshi tshitatamennde, “Ndi
nga vheya vhutshilo Hanga fhasi, Ndi ḓo dovha hafhu u vhu
vusa. Kwashekanyani uyu muvhili, Ndi ḓo u vusa nga ḓuvha
ḽa vhuraru.” Ho vha hu sa athu u vha na muthu ane a nga ita
tshitatamennde tshi ngaho itsho. Huno zwo vha zwi tshi khou
kanakanisa mbiluni dzavho, uri izwi zwi ḓo vha zwi ngoho
kana hai.

92 Fhedzi nga matsheloni a Paseka, vho wana Mulaedza,
“Iyani vhoiṅwi shangoni ḽoṱhe, ni rere Mafhungo maḓifha kha
tshivhumbwa tshiṅwe na tshiṅwe. Ndo vuwa vhafuni. Vhonani,
Ndi na iṅwi misi yoṱhe, na magumoni a shango. Uyo ane a tenda
nahone a lovhedzwa u ḓo tshidzwa, uyo a sa tendiho u ḓo laṱwa.
Huno hezwi zwiga zwi ḓo tevhela avho vhane vha tenda: Dzinani
Ḽanga vha ḓo pandela vhodiabolo; vha ḓo amba nga ndimi
ntswa; arali vha takula ṋowa kana vha ṅwa zwi vhulayaho, a zwi
nga vha vhaisi; arali vha vheya zwanḓa zwavho kha vhalwadze,
vha ḓo fhola.”Mulaedza Wa Paseka, ndi muṅwe wa milaedza ya
vhuḓisa ine ya vha hone. Lufu lwo kundwa!
93 Ri elelwa mukundi. Napoleon, kha miṅwaha ya furaru-raru,
o kunda shango. O kunda shango, o tshaela lushaka luṅwe
na luṅwe lwe lwa vha lu hone uri lu tshaelwe. Huno o vha o
nyamiswa zwihulu ngauri ho vha hu si na muṅwe muthu wa u
lwa nae, o dzula fhasi a lila. Ho vha hu si na muṅwe muthu
wa u lwa nae, fhedzi o tamba milayo ya mutambo nga nḓila i
si yone. Zwigidi zwa fumi zwa dziphombwe zwo tevhela mmbi
yawe, o ṱuwa na tshigidi na banga. Kha miṅwaha ya furaru-
raru, o kunda shango. Fhedzi o vhuya a vha mu tikedzi wa halwa
vhu si ho mulayoni, nahone a fa a tshidakwa tshihulu vhukuma,
ngauri o tambamilayo yamutambo nga nḓila i si yone. O hangwa
mulaedza. O kunda, fhedzi o hangwa mulaedza. O ṱuwa, fhedzi
o hangwa zwe a vha a tshi khou yela.
94 Vhunga mutukana muṱuku we a gidima mugidimo, vhunga
tshivhidzo tshi khou gidima ṋamusi, vhunga vhathu vhane vha
khou gidima, vhunga lushaka lu khou gidima! Vhudzumbamo
hashu a si dzibomo dza athomo, vhudzumbamo hashu ndi Yesu
Kristo na mvuwo Yawe.
95 Napoleon o hangwa tshithu tsha ndeme. Ho iteamini khae? O
fa o kundwa lwo khunyelelaho, tshidakwa tsho kangwaho. Ndi
ngani? Ha ngo tamba mutambo nga nḓila yone, naho o kunda
shango, lwa ṋama. O lugisa mmbi. O vha a makone kha zwa
mmbini, o dzhia lushaka luṅwe na luṅwe nahone a ita zwithu
(zwe a) zwine a hu na muṅwe muthu ane a nga vhuya a zwi ita
kana o vhuya a ita, vhunga ene, fhedzi o hangwa uri mulaedza
wa vhukuma ho vha hu mini. O u dzhia, nahone a wana nungo
dzawe dzammbi, fhedzi o hangwa nungo dzaMurena.
96 Nungo dza Murena ndi khuthadzo yashu. A ri na dziṅwe
nungo. A hu tshe na vhudzumbamo vhune nda vha naho, a hu na!
Mudzimu i vha na khathutshelo! Dzhia vhutshilo hanga, fhedzi
u so ngo ntendela ndi tshi hangwa hune ha bva nungo dzanga.
Dzi bva kha, Murena! A thi ṱoḓi zwithu zwavhuḓi zwa shango.
Ndi khou ṱoḓa Yesu, ndi khou ṱoḓa mvuwo Yawe i tshi duga
vhutshiloni hanga.
97 Zwo vha zwo fhambani hani izwo khaYesuKristomusi a kha
furaru-raru! Khamiṅwaha ya furaru-raru, Yesu o langa tshiṅwe

na tshiṅwe; O vhumba shango. Nahone O vha a kha shango,
huno shango a ḽo ngo Mu ḓivha. Ha ngo vhuya A ḓi itela bvumo.
Ha ngo vhuya a kuvhanganya vhanna vha mmbi. Ha ngo vhuya
a ḓifhaṱela zwivhidzo na luthihi. Ha ngo vhuya a ita madzina
mahulwane a tshi itela Ene-muṋe. Ha ngo vhuya a bvelela na
dzidigirii dza pfunzo dza u ḓikukumusa, thioḽodzhi, na zwiṅwe
zwinzhi, a hu na rekhodo Yawe he a vhuya a ya kha tshiṅwe
tshikolo tsha thioḽodzhi. Fhedzi O vha a naMudzimu. O vha a na
Mudzimu. Huno kha miṅwaha ya furaru-raru, O kunda diabolo
muṅwe namuṅwe ane a imisa, ṱhoho yawe u bva heleni. O kunda
malwadze. O kunda vhurereli. O kunda vhodiabolo. O kunda
lufu. Huno musi A tshi fa kha Tshifhambano, O tsa mulongani u
sa gumi wa hele, nahone a kunda hele.
98 Huno nga matsheloni a Paseka, O kunda vhiḓa. Ndi ngani?
O tamba milayo ya mutambo zwone, u gidima na Mulaedza. O
vha a, O ṱuwa! “Iyani.” Mudzimu o Mu ruma, nahone O vha a na
Mulaedza wa u vha vhudza. Huno na Mulaedza we Mudzimu a
Mu ṋea wone, O kunda maanḓa a Saṱhane. O kunda malwadze.
O kunda lufu. O kunda hele. O kunda vhiḓa. Ndi ngani? O ṱuwa!
“Iya, ni ambe!” “Ndi dzulela u ita izwo zwine Khotsi Anga vha
ntsumbedza uri Ndi zwi ite. A thi iti tshithu fhedzi zwine A
Mmbudza uri ndi ite.”
99 Zwenezwo phanḓa ha musi A tshi fa, O amba hezwi,
“Vhunga Khotsi vho Nthuma, ngauralo Nṋe ndi ruma iṅwi.” Hu
si u fhaṱa vhanna nga nungo dza mmbi; hu si u vheya tshifhinga
tshaṋu tshoṱhe kha uri ndi nnyi a no ḓo vha Phuresidente. Hezwo
zwi nga vha zwi zwa ndeme, fhedzi a si zwa ndeme kha Hezwi.
Shango ḽo ṱuwesa. Ri na Mulaedza muthihi, une wa vha uri, Yesu
Kristo o vuwa vhafuni, nahone Ha shanduki mulovha, ṋamusi,
na lini na lini.
100 Mulovha, kha rumu ṱhukhu ya tsengo, vho vha vha tshi khou
lingedza u nnyita uri ndi ambe zwithu zwe zwa vha zwi si zwone.
Nda ri, “A thi mbava.” Nda ri, “Ndi—ndi—ndi khou fulufhedzea.
Huno ni nga si ambe zwiṅwe fhedzi uri izwo ndi ngoho.”
101 Huno muṅwe munna o vha a na nṋe, a ri, “Arali muthu a nga
amba na nṋe vhunga izwo, ndi nga pfa unga ndi nga mu posa
nga bugu.”
102 Nda ri, “Hai, muṋe wanga. Hai, izwo a si zwone. Iyo a si yone
nḓila ya u ya khazwo. Zwo khakhea.”
103 A ri, “Zwo luga, ndi ngani u sa ḓivhi uri izwi zwithu zwi a
itea? Ndi ngani u si ho nnḓa ngei u tshi khou ita izwi?”

Nda ri, “Ndi fhedza tshifhinga tshanga ndi tshi khou
shumela Yesu Kristo.”
104 Oo Mudzimu, oo, vhathu vho pofula nahone a vha koni u
zwi vhona! “Vhunga Khotsi o Nthuma,” Khotsi o Mu ruma,
A ya. O vha a na Mulaedza wa u vhudza vhathu. Huno kha
awara ya lufu, O kunda lufu nahone O kunda hele, nahone



20 IPFI ḼO AMBIWAHO

O kunda vhiḓa. “Vhunga Khotsi o Nthuma na Mulaedza, Ndi
ruma iṅwi na Mulaedza; hu si u fhaṱa zwivhidzo, zwiimiswa,
fhedzi iyani shangoni ḽoṱhe nahone ni sumbedze Maanḓa aMuya
Mukhethwa. Izwi zwiga zwi ḓo tevhela avho vhane vha tenda;
Nga Dzina Ḽanga vha ḓo pandela vhodiabolo, vha ḓo amba nga
dzindimi ntswa, vha ḓo takula dziṋowa.” Huno sa musi mivhili
yashu i tshi ya vhiḓani, vhunga O ya, O kunda zwoṱhe lufu, hele,
na vhiḓa. U Mukundi wa maanḓa.
105 O ri ruma na Mulaedza Wawe. A ri ṱuwe na Mulaedza, a
ri ṱuwe na tshiṅwe tshithu tsha u amba. Iya, ni ambe! Hu si u
shavha zwenezwo ni si kone u amba; a ri thome u zwi dzhenisa
ngomu mbiluni dzashu.
106 Musi ni tshi ḓa u rabeleliwa, anomatsheloni, ni so ngo ḓa nga
nḓila yo ṱangananaho. Iḓani na Mulaedza mbiluni yaṋu, “Ndi
Nṋe we a vha o fa, nahone a tshilaho hafhu. Ndi Nṋe ane nda ṋea
Mulaedza, ‘hezwi zwiga zwi ḓo tevhela avho vhane vha tenda.’
Arali Mudzimu Ramaanḓa oṱhe a nga dzhia ene—ene ṅwana
muṱuku wa maṱo o songanaho nahone a shandukisa maṱo awe a
vhuya murahu tshigani; Mudzimu a nga dzhia lushie, ene, lushie
lwa mutukana o bebwaho, lu sa athu u vhona vhutshiloni halwo,
nahone lu na miṅwaha ya fumi-rathi, a vhuyedzedza u vhona
ha maṱo alwo murahu khalwo; Mudzimu a nga dzhia muthu a
shonisahowamuthu o ḽiwaho nga pfuko i ṱhuphaho…
107 Huno ngauri Mulaedza ndi wone, ngauri Mudzimu o rumela
Mulaedza, ngauri Mudzimu o rumela murumiwa, a hu na thima-
thimo ya uri tshigidi tshiṅwe na tshiṅwe tsha hele tshi ḓo vha
tshi tshi khou thuntsha khae. Izwo ndi zwone, u ḓo goba-goba a
wa, huno a takuwa nahone a dzungudza ṱhoho yawe, nahone a ya
phanḓa. Ri na Mulaedza, a hu na tshine tsha khou ya u U imisa!
Haḽeḽuya! “Nṱha ha iḽi Tombo Ndi ḓo fhaṱa Tshivhidzo Tshanga,
nahonemagethe a hele ha nga koni u Tshi kunda.” Vha nga amba
zwine vha khou ṱoḓa u amba, vha ita zwine vha khou ṱoḓa u ita,
diabolo a nga kwata kana u tzhema. Fhedzi Yesu o vuwa vhafuni,
U a tshila ṋamusi kha riṋe!
108 Maḓuvha maṱuku o fhiraho, ndi tshi khou amba na Dokotela
ḽihulu Lamsa, we a ṱalutshedza Bivhili u bva kha Aramaic, u ya
kha Tshikhuwa. Huno nda vhona tshiḽa tshiga tshiṱuku, tshiga
tsha Mudzimu henefho, na madondo maṱuku mararu khatsho.
Nda ri, “Dokotela Lamsa, ndi mini izwo?”

A ri, “NdiMudzimu, na zwibveledzwa zwiraru.”
109 Huno nda ri, “U amba uri, Mudzimu a tshi khou tshila
kha dziofisi tharu, dzi ngaho, Khotsi, Murwa, na Muya
Mukhethwa?”
110 A takuwa a nndavhelesa, miṱodzi ya bva kha maṱo a uyo
Muyuda, a ri, “Naa u ya tenda izwo,MukomanaBranham?”

Nda ri, “Nga mbilu yanga yoṱhe.”

111 A nkuvhatedza, nahone a ri, “Ndi a mangala musi ndi tshi
vhona afho zwithu zwihulwane zwi tshi khou itea, na zwiga zwe
wa vha u tshi khou ita.” A ralo, “Vhommbudza uri u muporofita.
A tho ngo zwi tenda, u swikela zwino. Zwino ndi a ḓivha uri wo
tou ralo.” A ri, “Ndi zwezwo! Uyo ndiMulaedza. Itsho ndi tshone
tshithu tshine tsha ḓo dzinginyisa Muvhuso waMudzimu.” Ee. A
ri, “Ḽiṅwe ḓuvha u ḓo fela izwo, mutukana.” A ri, “U ḓo pfuṋela
vhuṱanzi hau na, itsho tshithu tshithihi.”
112 Muṅwe wa vhathu vhahulwanesa vhane ra vha navho, musi
Eisenhower na vhanna vhahulwane vha shango, Hollywood, na
tshaka dzoṱhe dza madendele a ḽitangwa na zwiṅwe zwoṱhe zwi
tshi khou mu vhidzelela, fhedzi a dzula henefho muṱanganoni. A
ri, “Ndo no vha na furarumiṅwe yamiṅwaha i so ngo ḓoweleaho,
ndi tshi khou wana heyi ṱhalutshedzo, hu si u bva kha Tshigerika
tsha Vatican, fhedzi u bva kha Aramaic; tswititi u bva kha itsho,
u bva khaAramaic, u ya kha Tshikhuwa.”Huno a ri, “Ndo fhedza
tshifhinga tshiḽa tshoṱhe,” a ri, “Zwino ndo swika fhethu hune
nda vhona Mudzimu wa Bivhili, a tshi khou tshimbila.” A ri, “U
a ḓivha, Mukomana Branham, ri nga vhona zwiga na maḓembe,
fhedzi ri lavhelesa uri ndi Ipfi ḽifhio ḽine tshiga tsha vha naḽo.
RiṋeVhayuda, ri vhona tshiga, fhedzi ri lavhelesa Ipfi ḽa tshiga.”
113 Oo, Haḽeḽuya, Ipfi ḽa tshiga! Mudzimu o vhudza Mushe,
“Arali vha sa pfa Ipfi, Ipfi ḽa tshiga tsha u thoma, zwenezwo vha
ḓo pfa Ipfi ḽa tshiga tsha vhuvhili.” Hu si nga maanḓa tshiga,
fhedzi Ipfi ḽine ḽa ṱuwa natsho.
114 Ni a vhona, hoyo Muyuda, o ḓivha zwe a vha a tshi khou
amba nga hazwo. A ri, “Ndo no vhona ṱhalukanyo, ndo no
vhona zwiga, maḓembe, mabofu a tshi fhodzwa, na tshaka
dzoṱhe dza zwiga zwo fhambanaho, fhedzi ndi a mangala, fhedzi
zwino ndi vhona Ipfi murahu hazwo. Musi, hu si u tumula
Mudzimu kha zwipiḓa zwiraru, nahone ni tshi ri U ‘muthihi,
Mudzimu Khotsi, huno ha tevhela Murwa,…’” A ri, “Mudzimu
ndi Mudzimu; zwibveledzwa zwiraru zwa Mudzimu, dziofisi
tharu dzaMudzimu.”A ri, “Hezwo zwi a zwi khwaṱhisedza.”
115 Oo, murathu, ri na Mulaedza! “Iya, ni vhudze vhafunziwa
Vhanga! A si nṋe we a fa, nahonemuṅwe u tsini na u fa, nahone
muṅwe u khou tshila. Ndi Nṋe we Avha, ane Avha, nahone A no
Ḓoḓa; Mudzi na Ḓadzwane ḽa Davita; Ṋaledzi Masase nahone i
Penyaho.” Ee!
116 Ndi zwifhio zwivhuya zwa u ya, zwa u ya, arali ni si na
tshithu tsha u amba? Ivhani na tshithu tsha u amba! Izwo ndi
zwone. Yesu Kristo, Murwa wa Mudzimu, u ni funa noṱhe. O fela
iṅwi noṱhe; lufuno ho vha huYesuKristoMurwawaMudzimu.
117 Ndi vhangana vho no vhaho miṱanganoni, nahone vha vhona
zwiga zwihulwane na maḓembe a We—a u vhonala Hawe, uri
U ṱalukanya hani nahone a sumbedza, na zwiṅwe? Hoyo ndi
Mudzimu wa Ṱaḓulu, We a vuwa vhafuni.

118 Ni tea u vhona tshiga tsha tshiga Tshazwo tsha Tshihevheru.
Ndi Tshedza, vhungaKhavhu yaMulilo, huno henefho ngomu hu
na tswayo tharu ṱhukhu, Khotsi, Murwa, na Muya Mukhethwa,
zwe zwa vha zwi si vhathu vhararu. Ho vha hu Mudzimu
muthihi a tshi khou tshila kha dziofisi tharu. Mudzimu muthihi!
Haḽeḽuya! Mudzimu nṱha haṋu, Mudzimu a na iṅwi, Mudzimu
kha iṅwi. Muthihi a tshi khou ḓitsitsa Ene-muṋe, a tshi khou
ṱanzwa Tshivhidzo Tshawe, uri A kone u tshila. Musi ni tshi
Mu tumula nga zwipiḓa, huno na vheya muthihi nnḓa hafha, na
muṅwe nṱha hafha, muṅwe afho, ndi zwisili u ya nga hune zwa
nga vha.
119 Ndi a tenda mvuwo ya Yesu Kristo, o vuwa vhafuni. Huno
O vha a ene Muthu a eṱhe ane a nga amba izwo, “Maanḓa
oṱhe a re Maṱaḓulu na kha ḽifhasi o ṋewa tshanḓani Tshanga.
Maanḓa oṱhe a Maṱaḓulu na ḽifhasi o ṋewa tshanḓani Tshanga.
Iyani iṅwi shangoni ḽoṱhe, nahone ni rereMafhungomaḓifha kha
tshivhumbwa tshiṅwe na tshiṅwe.”Mafhungomaḓifha ha ngo ḓa
nga kha ipfi fhedzi, fhedzi nga kha maanḓa na u vhonadzwa ha
Muya Mukhethwa. Mudzimu kha thuse iṅwi uri ni tende izwo,
Mudzimu kha nthuse u tenda izwo, nahone ri ḓo vhona Yesu
ḽiṅwe ḓuvha.

Musi maṱhupho a vhutshilo o fhela,
Ri ḓo fhedza ro vhona Yesu;
Kha Khuluṋoni Yawe ya lunako,
U ḓo nṱanganedza Hayani,
Murahu ha musi ḓuvha ḽo fhela. (Izwo ndi
zwone.)

Miṱavha yo ṱanzwa kha vhukandoṋayo
Ha Mutsinda a bvaho khunzikhunzini ya
Gaḽiḽeya.

120 VhoMu vhulaya ngauri Ene-muṋe U ḓiita Mudzimu, nahone
O vha a Mudzimu. Vho Mu ṋembeledza, ngauri, O fa fhasi
ha tshigwevho tsha lufu. Heyo ndi yone mbuno ndi sa tendi
kha tshigwevho tsha lufu. Yesu o fa fhasi ha—ha tshiṱarafo
tsha tshigwevho tsha lufu u bva kha muvhuso wa feḓeraḽa wa
Roma. Tshigwevho tsha lufu, ho vha hu, u ṋembeledza kha
tshifhambano. O fa fhasi ha tshigwevho tsha lufu, vha Mu
bvula zwiambaro Zwawe, nahone a ṋembelela henefho, vha Mu
shonisa, nahone A fa kha iyo nyimele. Fhedzi Mudzimu o Mu
vusa nga ḓuvha ḽa vhuraru!
121 Huno ri dziṱhanzi Dzawe. Huno arali ra sa imela Ene, ndi
nnyi ane a khou ya u Mu imela?
122 Munna o ṱangana na nṋe ḽiṅwe ḓuvha, a ri, “Oo, Mukomana
Branham, u so ngo amba. Litsha u amba. Iwe, u vhaisa zwipfi
zwa vhasadzi, ngauri vha ambara mavhudzi mapfufhi, na nga
havho uri vha ita izwi na u ita zwiḽa, na zwiṅwe zwinzhi zwi
ngaho izwo.”

123 Nda ri, “Arali nda sa vha vhudza, ndi nnyi ane a khou ya u
vha vhudza? Ndi nnyi ane a khou ya u zwi amba?”

Ni ri, “Zwo luga, u ita avho vhareri uri vha kwate.”
124 Ndi nga ṋamba nda ita uri vha kwatele nṋe, u fhira Ene. Ndi
Ngoho. Izwo ndi zwone! [A hu na tshithu kha theiphi—Mudz.]
Ndi zwone. Zwenezwo ndi nnyi ane a khou ya u zwi amba?
Muṅwe muthu u khou tea u zwi amba.
125 Yesu o ri, “Iya, ni ambe. Iyani nahone ni ambe, vhudzani
vhafunziwa Vhanga uri Ndo vuwa vhafuni. [A hu na tshithu kha
theiphi—Mudz.] Vhonani, Ndi na iṅwi misi yoṱhe, na magumoni
a shango.”
126 Naa ni a tenda izwo, dzikhonani? [Tshivhidzo tshi ri,
“Amen.”—Mudz.]

Kha ri rabele, musi ri tshi kwatamisa ṱhoho dzashu zwino u
itela thabelo.
127 Oo Mudzimu Khotsi! Ngoho, “Iya, ni ambe. Iya, ni vhudze
vhafunziwa Vhanga uri Ndo vuwa vhafuni.” Huno Khotsi,
Mudzimu, A u ngo vhudza vhafunziwa Vhau fhedzi, fhedzi Wo
vha lingululela uri Wo vuswa vhafuni. Wo ḓisumbedzisa Iwe
muṋe u navho, nahone wa ita kokotolo u fana na zwe Wa ita
phanḓa ha musi U tshi fa. Miṅwaha ya maḓana a fumi-ṱahe yo
ḓa nahone yo fhira, Murena, Mulaedza u kha ḓi duga. U kha ḓi
penya na u duga mbiluni dzashu ṋamusi vhunga wo vha u zwone
na avho vhafunziwa, ngauri ri vhona Murena o vuwaho henefha
vhukati hashu, a tshi khou ita zwithu zwe A vhuya a zwi ita. Ri
a ḓivha uri O vuwa vhafuni.
128 Paseka i amba zwinzhi kha riṋe, ngauri ro vha miraḓo
nahone ra tendela vhuḽedzani ha mvuwo Yawe. Ngauri ro
vhuya ra fa tshivhini na kha u pfuka, unga ṅwana o xelaho,
fhedzi zwino ro wana tshilidzi, nahone Mudzimu o ri hangwela
zwivhi zwashu. O dovha hafhu ari fha Pfundo, vhunga O ita
Khotsi Abrahamu, u khwaṱhisedza uri O ri ṱanganedza. Khotsi
Abrahamu o ri o tenda Mudzimu, fhedzi A mu fha pfundo ḽa u
rubisa, sa khwaṱhisedzo ya uri o Mu tenda. Huno zwino, Khotsi,
ṋamusi ro rubiswa nga Muya Mukhethwa, zwithu zwoṱhe zwa
shango zwo fhela. Ri na muhumbulo muthihi: u shumela Iwe. Ri
na lutamo luthihi: u funa Iwe, u vhamufunziwaWau.
129 Huno zwino, Murena, ndi rabela uri U khwaṱhisedze uyu
mulaedza muṱuku wo kwashekanaho kha mbilu iṅwe na iṅwe.
Vha ite uri vha si u ṱahele. Vha litshe vha vhone uri A u shanduki
mulovha, ṋamusi, na lini na lini, uri U fhano, wo vuwa vhafuni,
nahone u ḓo vha u swikela wone—wone Muya na muvhili u tshi
ṱangana hafhu kha u Vhuya ha Vhuvhili.
130 Ndi rabelela vhalwadze vha re fhano, Khotsi, ano
matsheloni. Ndi nazwo zwino, kha ano matsheloni a Mvuwo,
u vhetshela thungo (kana, hu si u vhetshela thungo, fhedzi u

vheya nga henefha lwa tshikhathinyana) dzimpho dze Iwe wa
nṋea, dzi ngaho ṱhalukhanyo. Shango, ndo tsa ndi tshi gonya u
mona na dzitshaka, Murena, vhoṱhe vha a zwi ḓivha. Zwino ndi
rabela uri…Mulaedza we Iwe wa nṋea nṱha hafha maḓakani,
aḽa maḓuvha maṱuku o fhiraho, uri…kha maanḓa a tsiko o
dzulaho kha tshivhidzo ano matsheloni, vhathu vhathihi ane o
sikwa khavho. Ndi a rabela, Mudzimu, musi ndi tshi ḓa u vheya
zwanḓa zwanga kha vhalwadze matsheloni ano, na vharathu
vhanga hafha, uri U tsele kha itshi tshivhidzo ano matsheloni,
na khathutshelo, na uri U fhodze vhathu, uri hu si vhe na
muthu a lwalaho vhukati hashu musi tshumelo i tshi fhela.
Ngavhe muṅwe na muṅwe wavho a tshi fhaṱutshedzea nahone a
fhodzwa.

131 Ri a limuwa, Murena, a si zwine ra nga zwi shuma nga riṋe
vhaṋe ra zwi swikelela. Ndi lutendo lwo leluwaho lu ngaho lwa
ṅwana, u tenda. Ri kona u vhona vhafunziwa murahu ha musi
vha tshi ṋewa maanḓa uri vha fhodze vhalwadze, vho ya nahone
vha kundwa kha mulandu wa tshifakhole; vha tshi zhamba na
u lila, khaṅwe, na u thamutshela nṱha na fhasi, nahone vha
tshi khou lingedza u ita uri uḽa diabolo a ṱuwe. Fhedzi musi
a tshi ṱangana na Yesu, oo, zwo vha zwo fhambana hani. O ri,
“Iwe muya muvhi, i bva khae.” Phambano ya hani. Oo, o zwi
ḓivha uri hoyo ho vha hu si muapostola. Hoyo o vha a Murena
Ene-muṋe. Huno muya wo tumukanya mutukana wa mu posa
mavuni. Fhedzi Yesu o ri, “Ha ngo fa. Mu vuseni ni mu fhe
zwiḽiwa nyana.” Muya muvhi wo ṱuwa.

132 Oo Yesu, Iwe Murwa wa Mudzimu, vhuya hafhu, ḓolisa
Tshivhidzo Tshau nga fhedzi, nga vhuḓalo, nga maanḓesa.
Ngavhe Muya wa Yesu a tshilaho o vuwaho u tshi vusa itshi
tshivhidzo tshiṱuku matsheloni ano kha lutendo luswa, maanḓa,
maanḓa a lutendo, uri ri kone u vheya muholedzi muṅwe na
muṅwe kha u shoniswa. Zwi tendele, Murena. Ndi tshi ṋekedzela
avha vhathu vhoṱhe kha Iwe, ndi tshi humbela uri U vha
fhaṱutshedze nahone u vha fhe u tshidzwa ha mimuya yavho,
phodzo khamivhili yavho, nga khaYesuKristoMurenawashu.

133 Huno na ṱhoho dzashu dzo kwatamiswa, ndi khou ya u
vhudzisa mbudziso. U hone-naa afha a si Mukriste, ane a
tama u humbulwa zwino, nahone a ri, “Nthabelele, Mukomana
Branham”? Mudzimu a ni fhaṱutshedze afho. Muṅwe-vho, “A
thi Mukriste. Ndo pfa mafhungo a uri Yesu o vuwa vhafuni,
fhedzi ngoho a thi zwi ḓivhi. Ha athu u vuwa mbiluni yanga.
A thi na u fushea. Ndi khou lwala, na nṋe-vho. Ndi ḓo ya kha
muduba wa thabelo, nda vhuya murahu nda ya kha muṅwe, nda
vhuya murahu nda ya kha muṅwe. Ndi ḓo ya kha tshivhidzo nga
tshivhidzo, na fhethu nga fhethu.” Izwo a si zwone. Ndi u tenda
Ene. O vuwa vhafuni. Izwo zwi a ḽi ladza. Muṅwe-vho u ḓo imisa
tshanḓa tshawe? A ri…Mudzimu a ni fhaṱutshedze. Mudzimu a

ni fhaṱutshedze. Muṅwe-vho, “Ndi khou ṱoḓa u tenda. Ndi khou
ṱoḓa u tenda”?
134 Ndi vhangana vhane vha khou lwala ngomu afha, imisani
tshanḓa tshaṋu, ni ri, “Ndi khou ṱoḓa u tenda. Ndi khou ṱoḓa u
ḓivha Mulaedza matsheloni ano.” Mudzimu a ni fhaṱutshedze.
Izwo zwo luga. Ee, Mudzimu a ni fhaṱutshedze, murwa. Ndi
zwavhuḓi. Ndi zwone zwoṱhe.
135 Zwino, Teddy, ndi khou ṱoḓa ni tshi tamba “Ṅanga Khulu,”
lwa miniti, arali ni tshi nga ralo, “zwino u tsini.” Huno musi ni
tshi khou ita izwo…
136 Izwo zwi a konḓa zwino. Mabono a khou bvelela u mona
na tshifhaṱo tshoṱhe, ni a vhona. Ee, ndi khou lingedza u, ndo
vha ndi tshi khou lingedza u ita uri hezwi zwi vhe mvuwo,
nṱhanyana, nṱhanyana u bva kha—u bva kha thulwi ya miḽora ye
nda dzula khayo. Ndi khou ṱoḓa vhunzhinyana ha nzumbululo.
Ndi ḓivha tshithu tshithihi; nda farelela kha vhushumeli ha u
thoma, ha vhuvhili a vhu nga ḓi, a vhu ngo ḓa. Zwino nda farelela
kha ha vhuvhili, ha vhuraru a vhu nga ḓi, ni a vhona. Ndi khou
tea u bva, u bva nahone nda zwi tenda, “Mudzimu o ralo!”
Maḓuvha maṱuku o fhiraho…
137 Zwino ni nga takusa ṱhoho dzaṋu zwino arali ni tshi ṱoḓa.
Ndo vhona zwanḓa zwaṋu;Mudzimu o zwi vhona.
138 Ndi khou ṱoḓa u ni vhudza tshiṅwe tshithu tshiṱuku.
Mukomana Ed Daulton, ndi a tenda u kha ḓi tou bva u dzhena
nga muṋango, murathu wavhuḓi wa Mubaphuthisi, ene na
mufumakadzi wawe. Mukomana Jeffries u hone fhano huṅwe
fhethu. Othel Jeffries. Huno u fhano, ndi a ḓivha uri u fhano
huṅwe fhethu. Fhedzi, avho vharathu vho vhumba muṱangano u
itela nṋe uri ndi ye khawo, fhasi Kentucky. Vharathu, vharathu
vha u luga, vha funaho vhadzulatsini vhavho na vhathu vhavho.
Vho wana dziaudithoriamu na zwifhaṱo zwa thavhani zwammbi
na zwiṅwe, u tou itela tshumelo ya vhusiku vhuthihi, vho
badela zwifhaṱo zwa zwiṱhani. J. T. Hoover ṱhukhu, tshifhiyo
na tshifhiyo tshawe…L. G. Hoover o vhumba, tshiṅwe fhasi
Elizabethtown.HunoMukomanaEdDaulton nṱhaWillowShade
kana—kana Somerset, Somerset. Namurathu, muṅwemurathu o
vha a fhasi u mona na Glasgow, he nṋe nda bebwa hone. Vhathu
vha hafho he nda bebwa na na u aluswa hone, he Muruṅwa wa
Murena a ḓivhonadza kha nṋe lwa u thoma.
139 Huno ndo vha ndi tshi khou ṱoḓa u humela murahu. Fhedzi
nda pfa u gudwa zwiṱuku. Huno nda ri, “Zwo luga, u itela
vharathu, ndi ḓo dzudzanya muṱangano.” Musi ndi tshi tou
swika kha uyu muedzi, gulokulo ḽanga ḽa valea nahone ndi si
ambe lwamaḓuvha a ṱahe, u swikelamiṱangano i tshi fhela.
140 Mukomana Ruddell, a nga vha a fhano matsheloni ano, nae-
vho, muṅwe wa vharathu u bva kha ino thebarenekeḽe, ene na
Junie Jackson na avho, ndo vha ndi tshi khou tea u vha na

muṱangano u itela ene. Huno nga u tou ṱavhanya, gulokulo ḽanga
ḽa valea. Huno tshithu tsha u tou thoma ni a ḓivha, ndo dzhia
duda ḽa u ya kha ḓana na ṱhanu. Huno ndo vha ndi tshi khou
ya muṱanganoni, u thoma, huno—huno Dokotela Schoen a ri kha
nṋe…nda ri, “Gulokulo ḽanga ḽi a hwasa.”
141 A ri, “Ndi ḓo u fha tshiṅwe tshithu tsha u litshedzisa bogisi
ḽa ipfi, nahone u nga kona u isa phanḓawa rera.” Huno nda dzhia
tshiṅwe tshithu-vho tshe a nṋea, huno, zwe tsha vha tshi zwone,
tsho kokodzela u thivhea fhasi nahone tsha i thivha. Zwenezwo
nda eḓela kha mmbete lwa maḓuvha a ṱahe, ndi na duda ḽihulu
ḽi fhisaho.
142 Vhunzhi ha vharathu vhanga hafha vha ḓa kha nṋe,
vharathu vhanzhi vha ḓivheaho vha ḓa vha nthabelela. Afha hu
ḓaMukomanaGraham Snelling, afha hu ḓaMukomana Ruddell,
vharathu vhoṱhe hafha, vhoṱhe vho kuvhangana ngomu, vha
tshi khou rabela na zwiṅwe zwoṱhe. Nṋe ndi tshi khou rabela,
ndi tshi khou lingedza zwoṱhe zwine nda kona, ndi sa koni
na u hevhedza. Nda mangala, “Izwi zwoṱhe zwi nga ha mini?”
Mufumakadzi wanga a funeaho muṱuku o dzulaho afho, ene na
avho vha tshi khou nthabelela, zwa isa phanḓa na u dzula nga
nḓila yeneyo. Vha si kone u pfesesa.
143 Zwino, o nṋea muṅwe mushonga uri ndi ṅwe, fhedzi a tho
ngo u ṅwa, ngauri wo vha u tshidzidzivhadzi. Huno zwenezwo
ndo sokou zwi litsha. Huno ndo dzulela u elekanya, “Murena,
ngoho-ngoho!”
144 Huno murahu ha musi miṱangano yoṱhe yo no fhela, nga
Musumbuluwo, hezwo ho vha hu; muṱangano wa u fhedza wo
vha u tshi khou tea u vha nga Mugivhela, huno zwenezwo, ndi a
tenda. Huno zwenezwo nga Musumbuluwo ndo lingedza u vuwa.
Ndo vha ndi si na nungo zwavhukuma, ndo vha ndi sa koni u
tshimbila henefho rumuni. Nda dzula fhasi.
145 Ni ya ḓivha, ndi a livhuwa zwihulu nga mufumakadzi we
Mudzimu a nṋea. Iṅwi a ni khou ralo, vharathu? Mufumakadzi
vhukuma, mufarisi vhukuma!
146 Nda dzula fhasi. Nda mu kapedzela, nahone nda mu
sendedza tsini hanga. Huno nda ri, “Meda, tshiṅwe tshifhinga
ndi a mangala,” Nda ri, “Ndi a mangala, thaidzo ndi mini.”
Nda ri, “Ndi nga mini iyo miṱangano i afho, huno Mudzimu a
nnditsha ndi tshi eḓela sa izwi?” Nda ri, “Ndi nga mini zwo
ralo?” Huno nda ri, “Tshiṅwe tshifhinga ndi a mangala arali O
vhuya a mmbidza.”
147 A ri, “Naa a u ḓishoni?” Ni a vhona? Huno o mmbudza, a ri,
“Bill, naa a u ḓivhi uri Mudzimu u a ḓivha zwine A khou ita nga
iwe? Sokou, sokou fhumula.”
148 Huno zwenezwo nda dzhena ngomu. Izwo zwo nkaidza
zwiṱuku, ni a ḓivha. Huno nda dzhena ngomu nahone nda eḓela
kha mmbete. A ḓa ngomu u shandukisa malagani. Huno o vha

a na tshiṅwe—tshiṅwe tshithu kha tshanḓa tshawe, huno musi a
tshi thoma u bvela nnḓa, nda lavhelesa, huno ho vha hu na…
149 Nda vhona tshifhaṱo tshihulwane tsha kale tsha zwithavhani
tshe, uri ḓuvha ḽo penyela fhasi nahone ḽa phaḓalala mavuni,
ḽa tshi thuthubisa nga zwipiḓa, ḓuvha ḽi tshi khou penya u bva
Ṱaḓulu. Huno ha ḓa vhasadzi vhararu na munna, vha bvelela.
Huno vho vha vha na tshithu tshiṱuku, tshi ngaho tshiṱuku…
zwiṅwe zwi nga ho zwigidi zwa u thuntsha, u nga. Huno a
ri, “Izwo zwa mbaisa.” Huno a ri, “Ri ḓo…Iwe farai, hezwi
zwipiḓa, Mukomana Branham, nahone ri ḓo fhaṱa heyi nnḓu ya
zwithani hafhu u itela iwe.”

Huno nda ri, “Zwoṱhe zwo luga, ndi ḓo ita izwo.”
150 Fhedzi Tshiṅwe tshithu tsha ri, “U so ngo zwi ita.” Zwo luga,
nda swikelela, fhasi u dzhia tshipiḓa, vhunga izwi, u, u tshi fhaṱa
vhunga hezwi. Huno hu tshe zwenezwo Ipfi ḽa amba na nṋe, huno
ḽa ri, “Zwino vha nḓilani ya u ita iwe uri u humele murahu. U
so ngo zwi tenda.” A ri, “Vha kha vhungoho, nahone vha khou
ḓa kha iwe na ARALO MAAMBA MURENA, fhedzi vha khou
khakha.” Ni a vhona?
151 Fred Sothmann, vhunzhi havho hafha, vho vha vhe henefho
musi ndi tshi vha vhudza nga hazwo. Hu sa athu u fhela awara,
vhathu vha ḓa vothini ḽanga. Nda ri, “Hu na vhasadzi vhararu
na munna.”

“Izwo ndi zwone-zwone.”
“Vho ḓa na ARALOMAAMBAMURENA?”
“Ee, muṋe wanga, vho…”

152 Nda ri, “Zwo tou ralo, ni a ḓivha uri ni ḓo vha vhudza mini.”
U khakha tshoṱhe, ni a vhona. Vhathu vha u luga, fhedzi vha tshi
khou khakha kha vhungoho. Ni a vhona?
153 Zwenezwo nda elekanya, “Zwo luga, ndi nga ita mini? Ndi
tea u ita mini?” Huno zwenezwo Meda a ḓa ngomu, huno o
humelamurahu. HunoMukomana Freddie a ya a vhudza vhathu.
Huno hu sa athu u fhela tshifhinga, ndo vha ndi ngomu afho
kha—kha mmbete, huno nda elekanya, “Ndi ngani zwi tshi itea
nga iyo nḓila? Ndi ngani ndi sa tei u amba? Ndi ngani ndi sa
ambi na muṅwe muthu, kana tshiṅwe tshithu?” Huno ndo vha
ndo eḓela ngomu henefho. Huno Meda a dzhena ngomu, nahone
o vha a tshi khou bvela nnḓa ha rumu.
154 Huno nda lavhelesa, nahone nda vhona tshiṅwe tshithu
tshi tshi penya kha iṅwe thungo. Huno nda lavhelesa, huno ho
vha hu luvhondo lwanga lwo vulea, nahone nda vhona Yesu.
Ndi vhangana vha vhoiṅwi vhane vho no pfa nṋe ndi tshi ri
ndo vhona Yesu luvhili vhutshiloni hanga, kha bono? Huno ndi
a tenda uri ndi ḓo Mu vhona hafhu phanḓa ha vhufhelo ha
tshifhinga, ni a vhona, u Mu vhona hafhu. Zwino, nda lavhelesa,
na lutombo lwo vha lu henefho, zwo vha zwi tshi vhonala

vhunga ndo tou lavhelesa nga kha luvhondo. Huno ho vha hu
na Bivhili yo dzula nga heyi nḓila, Bivhili khulu yo dzula kha
lutombo. Zwo luga, ho vha hu na tshiṅwe tshithu tshi re na
tshedza umona naBivhili, huno khaBivhili ha bva tshifhambano
tshavhuḓi tsha musuku. Huno tsha ima vhunga hezwi, nahone
zwiedza zwi tshi khou bva u mona hoṱhe natsho, nahone u
bva kha itsho tshifhambano A tshimbila. Bivhili i sumbedza
tshifhambano, tshifhambano tshi sumbedza Ene. Huno a ḓa A
tshi khou tshimbila, nahone a tshimbila a ḓa he nda vha ndi
hone. Ndi a kona u zwi vhona zwi khagala, ndi a kona u vhona
tshiḽa tshifhambano tshi tshi khou sumbedza mavhudzi Awe o
ima henefho, o ṋembelela na tshifhaṱuwo Tshawe.

155 A lavhelesa kha nṋe vhunga izwo, nahone A ri kha nṋe, “U
khou lindela vhushumeli hau vhuswa uri vhu khwaṱhisedzwe
kha iwe.” A ri, “Ndo no vhu khwaṱhisedza kha iwe. Ho no
khwaṱhisedzwa kale. U khou tea u vhu ṱanganedza.” Ni a vhona?
Huno nda ima nda Mu thetshelesa lwa miniti. Huno zwa ḓa
kha muhumbulo wanga. A tho ngo pfa izwo, zwo sokou ḓa
muhumbuloni wanga.

156 Unga muthu we a vha e muitazwivhi lwa vhutshilo hawe
hoṱhe, nahone u a ḓivha uri hu na Bivhili, u a ḓivha uri hu na
Mudzimu, huno nga u tou ṱavhanya a pfa mulaedza, zwenezwo
Tshiṅwe tshithu tsha mu vhudza, “ndi iwe.” Zwenezwo, iḽo
Ipfi ḽithihi ḽo vha ḽi henefho tshifhinga tshoṱhe, fhedzi ḽo
khwaṱhisedzwa khae, zwenezwo u ri, “Murena, nkhangwele.”
Fhedzi a zwi nga thusi tshithu u swikela a tshi ṱanganedza u
tshidzwa hawe, zwenezwo u ya nnḓa nahone a Mukriste. Hu si
na ndavha uri u lila hani, uri u luvhelela hani, u khou tea u Zwi
ṱanganedza.

157 Huno A ri kha nṋe zwenezwo, “U khou tea u zwi ṱanganedza
nga nḓila nthihi. U khou tea u zwi tenda.”

158 Ndi khou ofha u kundwa. Tshithu tshiṅwe na tshiṅwe, ndi
khou ofha uri ndi ḓo ḓisa u nyadzwa. Ndi dzulela u zwi ofha,
ndi tshi lavhelesa, ndi tshi elekanya uri ndi ḓo amba tshithu
tsho khakheaho. Ngauri, ndo dzhia tsivhudzo ya Bivhili, hani
uri Mushe o vha o ṋewa maanḓa mahulu, huno a rwa tombo
madzuloni a u amba naḽo. Ndi humbula nga ha Eḽiya, ngauri
o ṱuwa na phanḓa, avho vhana vhaṱuku vha tshi khou mu sola
nga u vha na phanḓa; huno a vheya samba kha avho vhana
vhaṱuku, huno fuiṋa-mbili yavho vha vhulawa nga zwivhingwi,
ni a vhona. Huno hoyo wo vha u si Muya Mukhethwa, fhedzi ho
vha hu houḽa muporofita, o sinyuswa. Huno ndo—ndo no fhira
kha izwo zwithu zwoṱhe, ndi tshi khou ḓa kha izwo.

159 Huno henefho O vha o ima, a tshi khou amba na nṋe. Huno A
ri, “Fhedzi u tshimbila na vhanzhi.” A ri, “U tshimbila na Nṋe,
u ḓo tshimbila u woṱhe.”

160 Ndo zwi vhona izwo. Ndo ṋekedzwa nga maanḓa kha
dzidinomineisheni na tshiṅwe na tshiṅwe, ni a vhona, muṅwe
muthu a tshi khou lingedza u ni vhudza zwine na tea u ita na
zwine a ni tei u ita. Ni tea u Mu tevhela. Zwino, humbulani bono
ḽe A nṋea nga ha khovhe, ni a ḓivha, na uri ni nga si kone hani u
funza zwiga zwi re nṱha ha mupo kha vhushie ha Pentekostaḽa.
Ni a humbula. Huno henefho zwo vha zwo ralo. Huno zwino ndi
kha magumo a uyuMulaedza muswa.
161 A hu na zwiṅwe fhedzi bono ḽa nṱutshela, nda ri, “Amen,
Murena!” Huno mufumakadzi wanga o vha o ima henefho, a
ṱoḓa u ṋoka. Huno nda thamuwa u bva kha mmbete, ndo vha
ndi tshi kona u amba zwavhuḓi vhunga ndo vhuya nda ralo. Nga
muthethe, tshipiḓa tshiṅwe na tshiṅwe tsha duda tsha nṱutshela.
162 Nda vhidza Dokotela Schoen, nda ri, “Ndi ḓo tama iwe uri u
nndavhelese.” A ri, “Mini?”
163 Nda ḓa nṱha henefho, nahone a nndavhelesa, a lavhelesa kha
uho u valea ha ningo, a ri, “Mmbudze zwe zwa itea, Mukomana
Branham.”

Nda ri, “U ḓo tenda tshiṱori tshanga?”
A ri, “Ndi nga tshi timatima hani? Zwo itea.”

164 Ndi zwezwo, ni a vhona. Ndi zwezwo, khonani. Mudzimu u
a ḓivha uri u ni farisa hani thulwini ya miḽora. U a ḓivha uri u ni
itela hani tshithu u swikela A tshi kona u swikisa Mulaedza kha
iṅwi, ni a vhona, u swikelela u ita tshiṅwe tshithu.
165 Ṋamusi, a thi ḓivhi uri u kundwa ndi hu ngafhani. Ndo ya
ngomu hu si kale, ndo vha ndi tshi khou thetshelesa nyanḓadzwo
kha radio. Huno ho vha hu na mushumeli a tshi khou rera nga
ha mvuwo, u bva kha Vhakorinta ya u Thoma 15. Huno o vha a
tshi khou rera mvuwo. Huno, a ima vhukati ha mulaedza wawe,
nahone a ri, “Ni a ḓivha, vhathu vhanzhi vha ofha u kundwa.”
A ri, “Musi Makone Patton a tshi lozwa tshigwada tsha masole,”
a ri, “zwenezwo vha mu vhudza…A humela murahu nahone o
vha a tshi khou ṱoḓa vhaṅwe vhanzhi, nahone vha mu rumela
vhaṅwe vhanzhi. A ita uri navho vha vhulawe, nahone a rumela
uri hu ḓe vhaṅwe. Huno musi a tshi wana itsho tshigwada tsha
vhuraru nṱha henefho,” a ri, “tshifhinga tshoṱhe musi gulu i tshi
lila, vho vha vha tshi gidimela fhasi ha khemikala, kana vha
gidimela fhasi ha tshiṅwe tshithu-vho, vho tshuwa.”
166 A ri, “Nthumela vhanna, hu si vhana.” A ri, “Ndi khou ṱoḓa
vhanna vho lugelaho u fa. A thi khou ṱoḓa muṅwe muthu ane a
khou ofha u fa. Arali zwine ra khou lwela zwone zwi sa eḓanywi
nga u felwa, zwenezwo vha bvise tsini na nṋe. Ndi khou ṱoḓa
vhanna.”

Vha ri, “Fhedziwo kundwakha khuḓanombili kana tharu.”
167 A ri, “A tho ngo kundwa kha nndwa. Ndo kundwa kha
khuḓano.” Tshiṅwe tshithu tsha ambambiluni yanga.

168 Ndi humbula Eisenhower o ri, “Musi ndo thuntsha gulu, ndo
laya nahone vha posa gwati kha tshigidi, vha tshi hwihwidza
nahone tsha kundelwa, tshi sa shume,” a ri, “A tho ngo litsha
nahone nda ḓinekedza. Ndo thuntsha gulu nahone nda shela
iṅwe ngomu, nda i lingedza. Arali tshi sa shume, ndi shela iṅwe
ngomu, u swikela nthihi i tshi shuma.”
169 Heyo ndi yone nḓila ine zwa tea u itwa ngayo. A thi ḓivhi
uri zwi ḓo vha hani. Fhedzi Mudzimu sa Muhaṱuli wanga kha
ino phuḽuphithi, a thi ḓivhi uri a zwi ngo shuma lungana na
uri ndi lungana—ndi khuḓano nngana dzine nda ḓo kundelwa,
fhedzi a thi nga kundwi nga nndwa. O mmbudza uri U ḓo vha
na nṋe. Ndi ḓo ima u swikela ndi tshi vhona vhushumeli uvho
vhu tshi khwaṱhisedzwa nahone nda vhu vhona vhu tshi khou
shuma. Ndo thoma ano matsheloni, nga tshilidzi tsha Mudzimu.
A thi ḓivhi uri kana zwi ḓo shuma fhano, kana zwi ḓo shuma
huṅwe fhethu-vho, uri zwi ḓo shuma hani kana uri hu ḓo itea
mini. Fhedzi ndi ḓo ya kha miduba ya thabelo, nda rabelela
vhalwadze, u swikela ndi tshi ḓivha zwine zwa khou itea. Ndo
zwi vhona zwi tshi itea luvhili kana luraru.
170 Ndo zwi vhona zwi tshi itea kha nḓuni ya Hattie. Ndi
vhangana vho no pfaho tshiṱori nga ha vhuṱurweshu, na nga ha
musidzana, musadzi muṱuku? Muthu wa u thoma kha vhoṱhe
u bva tshe ra ḓivha, u bva maḓuvhani a vhafunziwa, we a
ṋewa tshikhala tsha u ri, “Humbela zwine wa ṱoḓa,” musi ni
henefho. Naa no no vhuya na pfa tshiṱori? Naa no no vhuya na
vhona musadzi? Ndi vhangana vha sa athu u mu vhona, nahone
vha khou ṱoḓa, vha khou tama u vhona musadzi we zwa itea
khae? Ri…

Hattie, naa ni nga ima?Mufumakadzi khoyo henefho.
171 Ndo ima nḓuni yawe. Murahu ha musi ndo vhona
vhuṱurweshu ha malo, he ha vha hu si ho na luthihi tsini na
fhethu afho, huno, sokonu amba ipfi, nahone henefho vhu ḓo
vha ho ima henefho. Izwo ndi ngoho. Izwo, henefho ho vha vhu
hone. Huno nda ri, “Ndi tshini tsho itaho uri uvho vhuṱurweshu
vhu ḓe?” henefho ndo dzula henefho kha ṱafula yawe. Huno
mme awe, Khaladzi Wright, afha ndi Mukomana Wright, o vha
o dzula henefho. Ndi vhangana vhe vha vha vha kha ṱafula,
ndi vhangana vha re fhano matsheloni ano? Imisani tshanḓa
tshaṋu. Zwo luga, khevho henefho, hoṱhe u mona na tshifhaṱo.
Ni a vhona? Zwoṱhe zwo luga, ho vha vhu henefho. Huno nda
ri, “Ḽiṅwe ḓuvha…” Khaladzi avho muṱuku o holefhalaho o
dzula henefho.
172 Nda ri, “Zwi tea u ḓa nga bono, na zwiṅwe, fhedzi ḽiṅwe
ḓuvha zwi ḓo ḓa zwo fhambana.” Ndo vha ndi tshi khou amba sa
zwezwo. Nga u tou ṱavhanya, Tshiṅwe tshithu tsha ḓolisa izwo
(zwi litshele avha vhathu), a thi athu u vhuya nda pfa iyo nḓodzo.
Ndi ngani? Ngauri Hattie o amba tshithu tshone.

173 Nda ri, “Uvho vhuṱurweshu ho bva gai? Ho vha hu si ho na
luthihi afho, hu si fhethu haho, u tou nga kha pala ya theḽefoni
fhaḽa. Huno ndo zwi vhona zwi tshi khou itea lwa malo lu tshi
tevhekana.” Huno nda ri, “A thi ḓivhi hune zwa bva hone.” Nda
ri, “Tshithu tshi tshoṱhe tshine nda ḓivha, ndi uri Mudzimu
o lingedza u khwaṱhisedza mulaedza kha Abrahamu tshiṅwe
tshifhinga, huno a amba thutha ya vha hone, ngauri o vha a
tshi khou ṱoḓa thutha, u zwi khwaṱhisedza. Hu nga vha hu
uri ndo vha ndi tshi khou ṱoḓa luṱurweshu, u amba lwanga.
Huno O zwi ita lwa malo lu tshi tevhekana, kana lwa sumbe lu
tshi tevhekana, zwavhuḓi-vhuḓi, lwa sumbe lu tshi tevhekana.”
Huno nda ri…
174 Huno, Hattie, khaṅwe ndi sa ḓivhi zwe musadzi a vha
a tshi khou amba. Lavhelesani uri Zwo fhira vhapfumi na
vha ḓihudzaho. Lavhelesani uri Zwo fhira tshiṅwe na tshiṅwe,
nahone zwa ḓa khamusadzi wa tshishai wa shangoni ḽa kale.
175 Huno ndo vha ndi na doḽara dza fumbili tshikwamani
tshanga, dza u ṋea murahu musadzi, uri o bvisa doḽara dza
fuṱhanu kha itshi tshivhidzo tshiswa tshine tsha khou ḓa. Huno
a thi ambi izwi u mu shonisa; ha koni u swikelela sente dza
fuṱhanu, ngoho, uri a dzi ṋee. Fhedzi, mbilu yawe khaMulaedza,
o vha a tshi khou ṱoḓa u ralo. Mukomana Neville, ndi a tenda, o
dzi ṱanganedza, a sa dzhie dzoṱhe, a mu tendela a ṋea doḽara
dza fumbili khadzo. Huno ndo vha ndi na doḽara dza fumbili
tshikwamani tshanga, Meda o vha o nṋea u itela zwiḽiwa, huno
nda ri, “Ndi khou ya u dzi humiselamurahu khae ṋamusi.”
176 Zwenezwo nda elekanya, Tshiṅwe tshithu tsha amba na nṋe,
tsha ri, “Yesu o vhona iḽa tshilikadzi i tshi khou vheya peni tharu,
nahone Ha ngo dzi humisela murahu khayo.” O mu litsha a ṱuwa
ngauri O vha a na tshiṅwe tshithu tshihulu nḓilani.
177 Ndo zwi ḓivha zwiṱuku uri O vha a tshi khou amba na
nṋe nga nḓila nthihi, ya musadzi wa tshilikadzi, ha na munna.
Munna wawe o vhulawa. Na zwezwo a tho ngo zwi ḓivha uri uyo
ho vha hu Ene a sa shanduki, musi ndi tshi ri, “Zwenezwo ndi ḓo
sokou fara doḽara dza fumbili, U na tshiṅwe tshithu tshawe.”
178 Nda ri, “Tshithu tshi tshoṱhe tshine nda ḓivha, ndi uri,
Yehova u kha ḓi vha Yehova-Mubveledzi. U a kona u bveledza
tshiṱhavhelo.”
179 Huno Hattie, a sa ḓivhi zwe a vha a tshi khou amba, a
takuwa nahone a ri, “A hu na zwiṅwe fhedzi ngoho, Mukomana
Branham.” Oo, nṋe nṋe! Itsho tsho vha tshi tshithu tshone tsha u
amba. Itsho tsho vha tshi tshone, tshithu tsha u amba.
180 Nga tshetsho tshifhinga, Maanḓa a Mudzimu a rwa afho
fhethu; a thi athu u vhuya nda pfa nḓodzo yo raloho. Musi
Zwi tshi ralo, nda ri, “Hattie, ARALO MAAMBA MURENA,
humbela zwine wa ṱoḓa! A thi na ndavha uri ndi mini, Mudzimu
o mpha ndaulo ya u u ṋea lutamo lwa mbilu yau zwino. Arali wa

humbela doḽara dza miḽioni, u nga vha nadzo. Wa humbetshela
uyo musidzana muṱuku o holefhalaho uri a takuwe nahone a
tshimbile, u ḓo ralo. Humbela tshiṅwe na tshiṅwe.”

A ri, “Ndi ḓo humbelamini, Mukomana Branham?”
181 Nda ri, “Tshiṅwe na tshiṅwe tshine wa ṱoḓa. ARALO
MAAMBAMURENA.” Oo, vhuḓipfi ha hani!
182 A lavhelesa u mona. Henefho ho vha ho dzula khotsi awe mu
aluwa na mavhudzi a mmvi vhe vha vhuiswa vhafuni, tsini-tsini.
Henefho ho vha ho dzula mme awe vha maḓuvha, vha lwalaho.
Henefho ho vha ho dzulamuṱukuwawe,murathu o holefhalaho.
183 Fhedzi a ṋanga zwe zwa vha zwi zwone. O vha a na
vhatukana vhavhili vha murole vha kha iyo miṅwaha ya u
sa londa. Munna wawe wa u luga o ya Vhugalani; o vha a
Mukriste, o lindela. Fhedzi vhatukana vho vha vha si Vhakriste.
A ri, “Mimuya ya vhatukana vhavhili vhanga.” Mudzimu a
fhaṱutshedze mbilu yawe.
184 Nda ri, “ARALOMAAMBAMURENA,wo vha fhiwa.”
185 Huno vha fhano, vho lovhedzelwa kha Lutendo. Vho vha vha
tshi khou mmbudza vhuṅwe vhusiku. Na uḽa mutukana muṱuku
a no khou ṱanzwa miledzhe fhaḽa, u vheya zwanḓa zwawe kha
ṱhoho ya Mukomana Neville, nahone a tshi khou mu rabelela
musi a tshi khou ṱamba miledzhe.
186 Vhatukana vhavhili vho dzula kha uno muṱangano huṅwe
fhethu matsheloni ano. Naa vho ralo, Hattie, naa vha fhano
na iwe? [Khaladzi Hattie u ri, “Vha murahu hafho.”—Mudz.]
Murahu, murahu. Ni gai, vhatukana? Imisani zwanḓa zwaṋu.
Vha gai vhatukana vhavhili? Khevho afho, vho ima murahu-
rahu. Mudzimu a ni fhaṱutshedze. Zwoṱhe zwo luga. Khezwo
ni fhano.
187 Zwino, ho itea mini? Itsho tshithu tshithihi, hu si na ndavha
urimini, o vha a tshi ḓo itea…zwe a vha a tshi ḓo vha o humbela,
o vha a tshi ḓo vha nazwo. O vha a tshi ḓo zwi wana.
188 Zwino ndi khou ṱoḓa u vhona izwo zwi tshi itea. Zwi khou
ya u vha nyito ya vhathu kha Mulaedza. Vhonani uri o zwi amba
hani? O amba tshithu tshone. Ndi zwine na amba, zwine zwa zwi
ita. Zwine na amba!
189 Lavhelesani kha musadzi wa Syrophenicia musi a tshi ḓa
kha Yesu. O ri, “Murena, ṅwananyana wanga u khou tambudzwa
nga diabolo lu ṱungufhadzaho. Iwe Murwa wa Davita, i ḓa u mu
fhodze.”
190 A ri, “A zwi tendelwi uri Nṋe ndi dzhie vhurotho ha vhana
ndi vhu ṋee dzimmbwa.”
191 Whew! Zwo vha zwi tshi ḓo vha hani arali o vha O amba
izwo kha vhaṅwe vhashu afha? Ro vha ri tshi ḓo ri, “U mmbidza
mmbwa? Huh, a hu na tshithu Khae, naho zworalo! Tshivhidzo

tshihulu a tshi zwifhi. Ha tshithu fhedzi muvhumbuluwi-
mukhethwa. Ha tshithu fhedzi Belesebulu.” Ro vha ri tshi ḓo vha
na ayo maitele. Fhedzi hu si ene.
192 A ri, “Ndi ngoho, Murena. U khou amba zwone
zwavhukuma. Fhedzi dzimmbwa dzi a funa u ḽamatshakatshaka
fhasi ha ṱafula ya vhana.”
193 Izwo zwo Mu wana. A ri, “Nga hezwi zwe wa amba, diabolo
o ṱutshedza ṅwananyanawau. Nga zwewa amba!”
194 Ndi maitele aṋu, dzikhonani. Naa Ha ngo zwi amba? Ni
khou tea u zwi tenda, dzikhonani. Iṅwi, ni so ngo tenda nṋe,
ndi muthu; fhedzi tendani zwine nda khou ni vhudza, tendani
Mulaedza. Arali ni sa tendi murumiwa, tendani Mulaedza. Arali
muthu a dzhena ngomu rumuni afho, a na theḽegiramu, hu si na
ndavha uri ndi nnyi, kana uyo muthu u vhonalisa hani kana o
vha a nnyi, muhulwane kana muṱuku, ni tende zwine zwa vha
kha theḽegiramu, hu si muthu. Mudzimu o nthuma u ni vhudza.
Ndi na Mulaedza. Mudzimu o nthuma u ni vhudza uri O vuwa
vhafuni, nahone U fhano matsheloni ano. O zwi sumbedza nga
zwiga namaḓembe, uri U fhano, nahonemuṅwe namuṅwewaṋu
a nga fhodzwa kha malwadze aṋu arali na nga tou dzhia maitele
one musi ni tshi ḓa. Naa ni ḓo ita izwo, musi ri tshi khou imba
Nga U Tou Tenda Fhedzi.
195 Zwino litshani avho vhane vha khou ya u rabelelwa, vha ḓe
nṱha afha nahone vha dubekane u mona na hafha. Zwino, ni so
ngo ḓa nga nnḓa hamusi ni tshi tenda ngambilu yaṋu yoṱhe.
196 Murena wavhuḓi, heyi ndi awara. Ndi a rabela uri U fhodze
avha vhathu, Murena. Huno u khethefhadze ano mapfura. Wana
vhugala hau Iwemuṋe, Khotsi. Ri rumela izwi nga Dzina ḽa Yesu
Kristo. Amen.
197 Ndi a tama arali ri tshi nga humbela uri avho vhathu vho
imaho kha ino thungo hafha, arali hu na nḓila ine vha nga wana
rumu ṱhukhu hafha, uri ri kone u wana vhathu zwavhuḓi, arali
ni tshi nga kona. Nga kha henefha, ni tshi bva nga iyo nḓila.
Zwenezwo vhoṱhe vha nga kona u ḓa nga heyi nḓila, u tsa na
muduba, u itamudubamuthihi ni tshi bva nga iyo nḓila.
198 Tshiṅwe tshithu tshi khou tea u itea, Mukomana Neville.
[Mukomana Neville u ri, “Amen. Tshi khou itea zwino. Thendo
kha Murena! Yesu u fhano. Ee. Muṅwe na muṅwe wavho o
fhodzwa ngaMaanḓa aMudzimu.”—Mudz.] Amen.
199 [Mukomana Branham u amba na muṅwe nga ha nzudzanyo
dza muduba wa thabelo—Mudz.] Ni ri mini? Ndi zwone…Zwo
luga, hai, henefho. Mukomana Neville na nṋe, ee, ri khou ya u
vha rabelela henefho magumoni. Ngauralo, ndi nga si vha ḓise
nga ino nḓila, ngauri ni nga ralo, arali na ralo, ni khou ya u…
lwa miniti…?…

200 Zwino nnditsheni ndi ri kha vhathetshelesi vho lindelaho.
Heḽi ndi Ipfi ḽa Mudzimu, Ane, Zwine nda tshila ngazwo, nahone
zwine nda ḓo fa ngazwo, nga tshilidzi na thuso ya Mudzimu.
Mudzimu a eneMuhaṱuli wangawa ngoho, ndo ni vhudzaNgoho.
Ndo vhona, na hezwi zwithu zwoṱhe zwi tshi khou ḓa khazwo.
Na u bva kha khovhe ṱhukhu ye ya vuswa fhasi hafho, naa no
no vhuya na pfa itsho tshiṱori? Afho ho dzula vhanna murahu
henefho, vhuvhili havho, vhe vha vha vha henefho musi zwi tshi
itea; zwo ambiwa ḓuvha ḽa phanḓa ha musi zwi tshi itea. Zwino,
ndi nga ni vhudza hani izwi zwithu zwine zwo ralo? Ni a vhona,
ndi khou ṱoḓa u rera nga ha, vhuṅwe ha aya masiku, nga ha
Ndinganyiso. Muthu a nga ni vhudza tshiṅwe tshithu, nahone a
isa phanḓa na u fhaṱa ngauralo, fhedzi arali hu si na Ḽiṅwalo
ḽa u eḓanyisa izwo, zwi ḓo fhedza zwo wela fhasi. Arali heyi
ṱhalukanyo, na haya mabono na zwithu zwe nda ni vhudza nga
hazwo, arali hezwo zwi si Ngoho; tshithu tsha u thoma, hu na
Bivhili ya u zwi tikedza, nahone ho vha hu na Muya Mukhethwa
wa u sumbedza uri ndo amba Ngoho.
201 Zwino, ndo no vha na miṅwaha ya fumi-iṋa ndi luvhanḓeni,
nga kha mugoḓi muṅwe na muṅwe ane a nga ḓiswa phanḓa
hanga. O funzeaho, wa vhuṱali, na zwiṅwe zwoṱhe, a hu na
tshifhinga na tshithihi tshe vha…
202 Zwenezwo ni a ḓivha zwine vha amba? No zwi pfa henefha.
Vha ri, “Vhathu vhukati ha vhathetshelesi vha ḓo mona-mona,
vha amba na vhathu.” Tsha u thoma vha ri ho vha hu vhathu
vha bvaho tshivhidzoni tshanga, vhane vha ya afho nṱha u itwa.
Zwenezwo vha si kone uwana izwo, hu na vhanzhi vhavho.
203 Tshithu tshi tevhelaho vha ri, uri, “Zwi ḓo tou nga vharathu”
vhane vha ṱuwa na nṋe, “vha ima murahu afho nahone vha ri,
‘Hoyumuthu u na u thetshelesa, nḓevheni dzawe.’”
204 Zwenezwo vha ri, “Billy Paul, Billy Paul u ḓo ḓa a—a ya nṱha
hafho nahone a vhala kha garaṱa, zwine vhathu vha amba. Arali
hu na tshiṅwe tshithu tsho khakheaho kha nḓevhe dzavho, u ḓo
ri, ‘nḓevhe dzavho’ kana ‘thumbu dzavho.”
205 Hani, kha shango, uri avho vha re nṱha afho vha si na garaṱa
dza thabelo? Hani, kha shango, ndi Tshi nga zwi amba nahone
zwa itea nga u tou ralo? Zwi tshi nga vha nga vha nga iyo nḓila?
Zwi nga si tou ralo. Muṅwe na muṅwe u a ḓivha, ane a vha na
muhumbulo wawe ngonani.
206 Vho amba zwithihi nga ha Yesu, musi Fiḽipi a tshi ṱuwa
nahone a dzhiaNathaniele. “O vha a khonani ya Yesu.” O ri, “Ndi
zwone, o vhudzaYesu nga ha izwo zwoṱhe. U khou ṱoḓana nae.”
207 Huno avho vhafunziwa vha ri, kana a vho vhafunziwa vha
tshivhidzo tshihulwane vha ri, “Hoyu Munna ndi Belesebulu.
Ndi Belesebulu. Ndi mungome.”

208 Yesu o ri, “Ndi ḓo ni hangwela kha izwo. Fhedzi ḽiṅwe ḓuvha
Muya Mukhethwa u khou ḓa u ita hetshi tshithu tshithihi, ipfi
ḽithihi ḽi lwaho na Izwo a zwi nga hangwelwi.” Zwino arali…

209 Ndo vha wa u fulufhedzea kha vhoiṅwi vhathu, u
fulufhedzea u ya nga hune nda ḓivha. Oo, ndi nga vha ndo
hanedza vhuṅwe vhurereli vhune na vha na thioḽodzhi ṱhukhu
khaho na zwiṅwe. Fhedzi, mbuno ya uri ndi ite izwo, Paulo o
ri, “Arali muruṅwa u bva Ṱaḓulu a ḓa a rera tshiṅwe tshithu-
vho fhedzi zwine Bivhili ya amba,” na zwine o funza, “a vhe o
seṅwaho.”

210 Ngauralo, ndi tea u tevhela zwe Bivhili ya amba fhedzi. Arali
Bivhili yo ri, “Ha shanduki mulovha na lini na lini,” Ndi a tenda
izwo. Tshiṅwe na tshiṅwe tshine Bivhili ya amba, hezwo ndi
zwone zwine nda tenda. Ndi sokou zwi amba zwo tou ralo. A tho
ngo vha na pfunzo na nthihi, a tho ngo vha na ngudo. Ndo tou
thetshelesa Muya Mukhethwa na Bivhili. Huno u swika zwino,
u swika kha matsheloni ano a Mvuwo, lwa miṅwaha ya furaru-
nthihi, Ha athu u nnditshedza.

211 Huno ndi a ni vhudza uri Muya Mukhethwa wo mmbudza
nga ha vhushumeli vhune ha khou ḓa, miṅwahani mivhili kana
miraru yo fhiraho, nahone ndo dzulela u vhudza zwivhidzo
huṅwe na huṅwe. Huno Mudzimu Ramaanḓa oṱhe sa Muhaṱuli
wanga, henefha thungo ya Salem, uvho vhuṱurweshu ho ḓa kha u
tshila fhethu he ha vha hu si na vhuṱurweshu na luthihi. Henefho
ndi na Charlie, ndo ima murahu henefho, na vhunzhi ha vho
fhasi hafha Kentucky; uvho vhuṱurweshu ho bvelela fhethu he
ha vha hu siho, nda amba hune zwa ḓo itea hone. Hune Tony
na avho, Banks, o dzulaho afho. Huno henefho zwo vha zwo tou
ralo, kokotolo. Zwa vhuya murahu, huno muthu wa u tou thoma
we zwa vhuya zwa ambiwa khae, ho vha hu hoyo musadzi o
dzulaho afho, nahone zwa tou ralo.Maṅwematsheloni nṱha afho,
musi ndi tshi khou lwala nga nyimele ya gulokulo, ndo vhona
Yesu o ima phanḓa hanga, nahone A mmbudza uri vhushumeli
ho no khwaṱhisedzelwa kha nṋe.

212 Zwino ndi tshini tshine tsha khou ya u itea, a thi ḓivhi.
Fhedzi, tshithu tshithihi, ndi khou tea u vhetshela thungo
tshiṅwe, u dzhena kha hetshi. Nḓila i yoṱhe ine nda ḓivha u
zwi ita. Kha zwi ḓivhiwe zwino. Litsha izwi zwi vhaḓwe, sa
Yobo o ri matsheloni ano, nga pheni ya mutobvu, kha tombo.
A thi ḓivhi uri ndi ite mini. Tshithu tshi tshoṱhe tshine nda
ḓivha, ndi u rathela phanḓa. O mmbudza. Huno Mudzimu ndi
Muhaṱuli wanga, O mmbudza. Ndo ni vhudza Ngoho. Huno
arali…Mudzimu o khwaṱhisedza nahone a ni vhudza, nahone a
hu na na luthihi hune, muṅwe muthu hafha o no vhuya a vheya
tshanḓa tshawe kha tshiṅwe tshithu tsho khakheaho. Zwenezwo,
hezwi ndi zwone, nazwo-vho. Ndi zwone, nazwo-vho.

213 Zwino musi ndi tshi ya hafha nahone nda ima magumoni a
muduba. Ndi na muhulwane, Mukomana Neville afho, munna
mukhethwa, mufunzi washu hafha, u ḓolise vhathu. Ndi khou ya
u vheya zwanḓa kha vhathu, ngauri ndi ndaelo ya Yesu, murahu
ha Mvuwo, ho vha uri, “Iyani ni vheye zwanḓa kha vhalwadze,
vha ḓo fhola.”
214 A thi ḓivhi zwine A khou ya ummbudzamudubani. Ndi khou
ya u lingedza u pfa nḓodzo khulwane. A thi ḓivhi zwine zwa ḓo
itea. A thi ḓivhi. Tshini na tshini tshine tsha vha, ndi ḓo ita u ya
nga hune A mmbudza.
215 Zwino iḓani nga hafha, iḓani na mbilu dzo ḓala. Hu si na
ndavha arali A ni kaidza, arali A si ambe tshithu kha iṅwi, hu
si na ndavha uri tshi tou vha mini, ni ṱuwe ni tshi khou Mu
livhuwa, ni a vhona. Ngauri, mushumo wo itiwa, ndi iṅwe nḓila
ya u swikelela kha iṅwi.
216 Zwino, murathu, a na uyo mulenzhe, ndi khou ni ṱoḓa ni
tshi zwi tenda. Arali A, nga luṱingo, a tshi nga bvisa thaidzo ya
thumbuni kha iṅwi, A nga kona u bvisa nyimele ya mulenzhe
kha iṅwi matsheloni ano, ni a vhona. Zwino tendani nga mbilu
yaṋu yoṱhe.
217 Huno mufumakadzi a na lushie luṱuku lu re na thaidzo ya
mbilu, ni so ngo tsha timatima. Tendani! Tendani!
218 Zwino ndi khou ṱoḓa muṅwe na muṅwe afha tshivhidzoni
a tshi vha a kha thabelo. Huno ndi khou tsela fhasi u rabela.
Ṋoṱhe isani phanḓa na thabelo zwino, musi ndi tshi fhirisa uyu
muduba wa thabelo, ndi tshi humbela, u sokou vheya zwanḓa
zwanga henefho na u amba phaṱhutshedzo.
219 Huno, humbulani, arali muṅwe wa vhoiṅwi a na tshivhi tshi
so ngo bulwaho, kha zwi ḓivhwe kha iṅwi uri Mudzimu ha nga
ni fhodzi ni na itsho tshivhi tshi so ngo bulwaho. Tshi lugiseni,
phanḓa ha musi ni tshi ḓa fhano, ngauri tshi nga ni ita uri ni
kalule. Ni a vhona?
220 Zwino a si kha ṱhalukanyo. Ṱhalukanyo, ndo wanulusa izwo
zwithu. Fhedzi, huno heyi a si ṱhalukanyo, ndi khou zwimana
na vhushumeli vhuswa. Vhoiṅwi noṱhe ni zwi pfesesa khwiṋe?
[Tshivhidzo tshi ri, “Amen.”—Mudz.] Zwoṱhe zwo luga. Zwino
tendani.

Zwino kha ri rabelemusi ri tshi kwatamisa ṱhoho dzashu.
221 Khotsi, Mudzimu, zwiga zwa miṅwe yanga zwi kha ḓi vha
kha ino phuḽuphithi, u bva kha dziawara u ya kha dziawara, u
hovhelela miṅwaha ya furaru kana minzhi, ye nda vha ndo ima
afha ndi tshi rera, na u mona na shango. Huno wo khwaṱhisedza
Mafhungo maḓifha ane ndo a rera, ngauri Mulaedza u bva ha
Iwe. A tho ngo ya kha zwikoloni na luthihi, a tho ngo vhudzisa
muthu namuthihi fhedzi Iwe, ndi tshi vhala Ipfi Ḽau na u lindela
u vhona zwineMuya wa ḓo amba uri ndi ite.

222 Huno zwino, Murena, Iwe u a ḓivha nga ha hovhu
vhushumeli ha Marikosi 11:23, na u ḓivha uri awara i tsini, ndi
tshi ḓivha uri ndo amba ngoho nga ha uvho vhuṱurweshu, na nga
ha Khaladzi Hattie na vhatukana vhawe. Zwino, Khotsi, na u
ḓivha uri bono ḽo ḓa kha nṋe nṱha afho ndi kha mmbete, maṅwe
matsheloni. Ndo vhona iyo Bivhili, ha ḓa tshifhambano, ha ḓa
Iwe. Huno zwa dzumbululwa muhumbuloni wanga uri ndi khou
tea u zwi ṱanganedza, ngauri zwo khwaṱhisedzwa.
223 Zwino, Murena, ndi ya phanḓa matsheloni ano tshivhidzoni
tshanga, u ima hafha kha matsheloni ano a Mvuwo, ndi tshi
rabela uri Iwe u mvusele kha mpho ntswa, ya maanḓa manzhi, u
itela vhathu, ya maanḓa manzhi. Hu si nga nṱhani ha u tshidzwa
hanga; ngauri, Wo ntshidza, Murena, kale. Hu si u itela nṋe
muṋe; ndo landula zwithu zwoṱhe zwihulwane, u itela u ḓivha
Iwe. Sa musi Wo ri kha nṋe nnḓa ngei kha thembele khulwane,
ḽiṅwe ḓuvha, “Ndi tshipiḓa tshau.” Zwino, Murena, nnditshe ndi
vhe tshipiḓa Tshau, uri ndi kone u wana thuso u bva ha Iwe,
uri Muya Wau u ḓe kha nṋe. Huno musi ndi tshi vheya zwanḓa
zwanga kha avha vha funeaho, vhathu vha tambulaho, ngavhe
MuyaWau,Murena, u tshi itamushumowoṱhe. Hezwo ndi zwone
zwoṱhe zwine nda ḓivha u ita, Murena.
224 Ndi a humbula mushumo wanga, ndo vha ndo “Bebelwa u
rabelela vhathu vha lwalaho. Ita uri vha tende, nahone u vhe
wa vhungoho musi u tshi rabela.” Murena, ndi tou vha…a
thi ḓivhi uri ndi vhe wa vhungoho hani. Ndi—ndi…Vha khou
tambula, Murena. Huno ndo—ndo tambula, nṋe muṋe. Ndi a
humbela, Mudzimu a Funeaho, tendela uri vha fhodzwe, muṅwe
na muṅwe.
225 Ndi ya phanḓa zwino, Murena, nga lutendo, sa Mushe o
ya phanḓa ha Lwanzhe Lutswuku. Ndi ratha u bva kha ino
phuḽuphithi khethwa, u ya kha muduba wa thabelo, nga Dzina
ḽa Yesu Kristo. Ngavhe MudzimuWe a mpha uvho vhuṱurweshu,
Mudzimu We a ṋea Khaladzi Hattie ayo maipfi, Mudzimu We a
ita nṋe uri ndi a ambe, ngavhe A tshi ṱuwa na nṋe. Ndi ya nga
Dzina ḽa Yesu Kristo. [Dziṅwe dza tsumbedzo dza Mukomana
Branham dzi a konḓa u pfala kha muduba wa thabelo u
tevhelaho—Mudz.]
226 Saṱhane, ndi haṱula i…iwe, nga Dzina ḽa Yesu Kristo, uri u
ṱutshele lushie. Mu ṱutshele, i bva kha uyu ṅwana; ṱuwa, nahone
lushie lu fhole.
227 Ndi vheya zwanḓa zwanga kha murathu wanga, nga Dzina
ḽa YesuKristo, na u haṱula ṱhupho ḽamuvhili wawe. Amen.

NgaDzina ḽa YesuKristo, mu ṋee khumbelo yawe.
228 Murena, nga Dzina ḽa Yesu Kristo, ṋea Khaladzi Ruth
phodzo yawe. Amen.
229 Ndi ḓo rabelela lushie. Fhedzi ndi—ndi bva
kha phuḽuphithi…Ni dzula gai? [Khaladzi u ri,

“Bloomington.”—Mudz.] Bloomington, Indiana? Ni nṅwalele
vhurifhi malugana na ṅwana. O zwimba hoṱhe thumbuni hafha
zwino. Naa ni khou ya u tenda, mufumakadzi, uri ndi zwone?
[“Ndi a tenda uri Ndi zwone.”]
230 Zwenezwo, Khotsi, ndi vheya zwanḓa zwanga kha…ulwu
lushie, nahone nda haṱula diabolo. Ṱutshela lushie. Huno ngavhe
hu…?…Ngavhe zwino lu tshi dzudzanyea nahone lushie
lu fhole.

No nṅwalele vhurifhi, maḓuvhaninyana o fhiraho.
231 Ni a vhona lushie ulwo lwa maṱo o songanaho lwo eḓelaho
afho? Arali na si tsha tima-tima, ni ḓo ḓisa ulwo lushie murahu
na lu sumbedza uvha lwo dzudzanyea nahone lwo fholaho.
232 Ndi vheya zwanḓa kha uyu khaladzi. Huno ngavhe a tshi vha
na maitele a musadzi wa Musyrophenician. Huno ngavhe a tshi
fhodzwa nga Dzina ḽa Yesu Kristo…?…

Litshambilu i fhole, nga Dzina ḽa YesuKristo.
233 Ndi amba aya maipfi. I tea u fhola. I nga si vhe zwiṅwe
zwithu-vho. Yesu o ri, “Ndi a kona, arali na tenda.” Zwino, arali
A tshi kona u ita uri vhuṱurweshu vhu bvelele vhunga izwo,
vhunga O ita nga thutha tshiṅwe tshifhinga, a nga ita uri heyo
mbilu i vhonale yo dzudzanyea nahone yo fhola. Zwi tea u ralo.

NgaDzina ḽa YesuKristo, litshambilu i fhole. Zwi tendele.
234 Zwino, naa izwo a zwo ngo leluwa? Zwo leluwa. Mudzimu
o leluwa zwavhukuma, ri kanda nṱha hazwo. Zwino ivhani no
leluwaho lwo eḓanaho lune a ni nga dovhi u elekanyi nga hazwo
hafhu. Zwoṱhe zwi ḓo luga.
235 Murena, litsha khaladzi ashu a fhole, nga Dzina ḽa Yesu
Kristo. Amen. Khaladzi…?…
236 Murena, zwino ndo amba haya maipfi, nga vhungoho u ya
nga hune nda nga zwi bula phanḓa ha vhathu. Ndo vha vhudza,
“Arali na ri kha ino thavha, ‘Sudzuluwai,’ nahone ni sa timatime,
ni nga wana zwe na amba.” Nga Dzina ḽa Yesu Kristo, ngavhe
iḽi ṱhupho ḽi tshi bviswa, na thaidzo dzaṋu dzoṱhe dzine na vha
nadzo. Ni so ngo timatima zwino. Sendelani tsini Nae zwino.
237 Murena, ndi vheya zwanḓa zwanga kha uyu muṱuku a na u
reṅwa nga ṱhoho huhulu. Nga Dzina ḽa Yesu Kristo, ngavhe a
tshi fhodzwa. Amen.
238 Murena, nga Dzina ḽa Yesu Kristo, litsha iyo thavha i
sudzuluwe khae, ngavhe a tshi fhodzwa. Ngavhe murathu washu
a tshi fhodzwa! Huno…?…Amen.
239 Dzinganḓevhe na tshimuma…?…Murena, nga Dzina ḽa
Yesu Kristo! Ndo ima nda rera ḓuvha na ḓuvha, na ṅwaha nga
ṅwaha, a thi athu u vhona lushie lu tshi ḓa kha u kwamana na
Iwe, kha vhutshilo hanga hoṱhe, fhedzi ho vha na tshiṅwe tshithu

tsho iteaho! Zwino, hapfi nḓevheni yawe, na u balea kha thumbu
yawe.Mu litshe a fhole, ngaDzina ḽa YesuKristo. Amen.

Zwino, ni so ngo timatima.
240 Murena, U a ḓivha maṱhupho a muvhili wawe. Na zwanḓa
khae, na mbilu ya vhungoho, mu litshe a fhole, nga Dzina ḽa Yesu
Kristo. Amen.
241 Lufu lwo dzula muṋangoni muṅwe, lutendo kha u tevhelaho.
Mudzimu, kungulusa tombo nahone u litshe lutendo lu dzhie
ndango. Ngavhe pfuko i tshi mu ṱutshela, nga Dzina ḽa
Yesu Kristo.
242 Murena, ngavhe a tshi fhodzwa. Ndi vheya zwanḓa khae.
Mulaedza u kha ḓi unga dzimbondoni. Nga Dzina ḽa Yesu Kristo,
ngavhe a tshi fhodzwa.
243 Khotsi, Mudzimu, ndi vheya zwanḓa kha murathu wanga.
Zwi tendele, Murena, MuyaWau namaanḓa, u mu ṋea khumbelo
yawe. Zwi tendele, nga Dzina ḽa YesuKristo. Amen.

Zwo khunyelela. Ni so ngo zwi timatima zwino.
244 Murena, lutamo lwa murathu washu ndi u ḓa kha Vhuhone
Hau, na heyi nyimele khae. Zwino, nga Dzina ḽa Yesu Kristo, mu
litshe avhe na zwine a khou humbela. Amen.
245 Tshithu tshihulu hani! Litsha Muya Mukhethwa u ḓe kha
uyu ṅwana, u itela vhugala ha Mudzimu uri vha kone u mu alusa
kha wone wawe…?…U itela Muvhuso wa Mudzimu, ngavhe a
tshi zwi ṱanganedza. Amen.
246 Khotsi, nga Dzina ḽa Yesu Kristo, kha zwi tou ralo, uri
khaladzi ashu a fhodzwe, nahone khumbelo yawe i tendelwe, nga
Dzina ḽa Yesu. Amen.
247 Ngavhe zwi tshi itwa. Ni ḓo ṱanganedza Muya Mukhethwa.
A hu na nḓila ya u ni thivhela kha…?…Ni khou tea u ralo! Ni
khou tea u U ṱanganedza, ngauri Mudzimu o ralo. Iṅwi imani
Ngawo.

Sokonu kwashekanya iḽo gwada ḽiṱuku afho. Sokonu
ri…?…
248 Khotsi wa Ṱaḓulu ṱaḓulu, nga Dzina ḽa Yesu Kristo, tendela
khumbelo ya khaladzi ashu. Amen.
249 Khotsi, nga Dzina ḽa Yesu Kristo, tendela khumbelo ya
khaladzi ashu. Ngavhe a tshi fhodzwa. Amen.
250 U ya kona u ita uri vhuṱurweshu vhu vhe hone, lwa sumbe
lu tshi tou tevhekana. U ḓo ṋea uyo musadzi tshiṅwe na tshiṅwe
tshine a tshi humbela; U ḓo u ṋea…?…
251 Murena, nga Dzina ḽa Yesu Kristo, tendela khumbelo ya
khaladzi ashu. Ndi Ipfi Ḽau. Ri a U livhuwa. Huno ngavhe zwi
tshi itwa khae, Khotsi, nga kha YesuKristo. Amen.

252 Vhafuṅwa Vhau? Khotsi, nga Dzina ḽa Yesu Kristo, tendela
izwi…?…
253 Murena, hoyu musadzi muṱuku wa Muyuda…Iwe u
Mudzimu wa Abraham. Zwi tendele, nga Dzina ḽa Yesu Kristo,
khumbelo yawe. Kha zwi ralo!
254 Nga Dzina ḽa Yesu Kristo, Mudzimu wa Ṱaḓulu, tendela
khumbelo yawe. Amen.
255 Hoyumusidzanamuṱuku. Musi ni tshi tou ḓa kha puḽatifomo
hafho, Mudzimu o vha a tshi khou mmbudza zwoṱhe nga ha
vhutshilo haṋu. U ḓo bvisa hayomazhuluzhulu kha iwe.
256 Murena, ndi a haṱula mazhuluzhulu kha uyu musidzana.
Ngavhe a tshi mu ṱutshela nga ino awara nahone a ṱuwe afha o
takala zwavhukuma. Zwi ḓo ralo, ngaDzina ḽa YesuKristo.
257 Mudzimu wa Ṱaḓulu, We a vusa Murwa Wau, Yesu, kha
mvuwo ine ra pembela, ngavhe a tshi i pembela zwihulu
ṋamusi…?…nga Dzina ḽa Yesu. Amen.
258 Nga Dzina ḽa Yesu Kristo, Murwa wa Mudzimu, ndi vheya
zwanḓa kha khaladzi anga, ndi tshi humbela uri a fhodzwe
zwino nga Dzina ḽa Yesu.
259 Nga Dzina ḽa Murena Yesu Kristo, Murwa wa Mudzimu,
ngavhe khaladzi ashu a tshi fhodzwa. Amen. Zwi nga si mu
fareledze. Zwi khou tea u ṱuwa. I bva, hezwi zwi khou tou tea
u ṱuwa.
260 Murena, nga Dzina ḽa Yesu Kristo, ngavhe khaladzi ashu a
tshi fhodzwa. Amen. Nga Dzina ḽa Yesu Kristo, ndi fhodza izwi,
khaladzi anga. Amen.

NgaDzina ḽa YesuKristo, ndi fhodza khaladzi anga. Amen.
NgaDzina ḽa YesuKristo, ndi fhodza khaladzi anga.
NgaDzina ḽa YesuKristo, ndi fhodza izwi, khaladzi anga.
Nga Dzina ḽa Yesu Kristo, ndi a mu ṋea khumbelo

yawe. Amen.
261 Murena, nga Dzina ḽa Yesu Kristo, ndi ṋea uyu mme muṱuku
khumbelo yawe.

Nga Dzina ḽa Yesu Kristo, ndi a mu ṋea khumbelo yawe,
Murena.

Murena, nga Dzina ḽa Yesu Kristo, ndi a mu ṋea khumbelo
yawe.
262 Saṱhane, ndi a u pandela. Nga Dzina ḽa Yesu Kristo, ṱutshela
musadzi.
263 Zwo u vhofha lwa tshifhinga tshilapfu. Wo vhofholowa
zwino. U khou ya u fhola. Zwoṱhe zwi ḓo luga zwino, zwenezwo.
Zwi tende zwino.
264 Mudzimu, nga Dzina ḽa Yesu Kristo, ndi ṋea uyi khaladzi
izwi, phodzo yawe. Amen.

265 Nga Dzina ḽa Yesu Kristo, ndi ṋea uyu khaladzi phodzo
yawe. Amen.
266 Nga Dzina ḽa Yesu Kristo, khaladzi, ndi ni ṋea phodzo yaṋu.
Amen. Kha zwi ralo!
267 Ndi a fulufhela khaMudzimu a thi khou ita phoswo. Tendela
izwi, nga lutendo. Kha zwi ralo!
268 Naa ni a tendaMudzimu o ni ṋea nungo dza u fhodza thaidzo
ya mbilu nayo-vho? Naa ni a tenda itsho tshiṱori tshine nda bva
u amba? Nga mbilu yaṋu yoṱhe? Zwenezwo ndi a ni ṋea phodzo
yaṋu. NgaDzina ḽa YesuKristo, ndi a ni ṋea phodzo yaṋu.
269 Dzina ḽa uyu musadzi ndi nnyi we a humela murahu hafha?
Naa ni dzula u mona na afha huṅwe fhethu? [Khaladzi u ri,
“Ee.”—Mudz.] Ni humbule uri no fhodzwa! Heyo i tou vha ngoho
sa musi ndo ima hafha.
270 Khotsi nga Dzina ḽa Yesu Kristo, tendela izwi, ndi a rabela,
phodzo yawe. Amen.
271 Khotsi, nga Dzina ḽa Yesu Kristo, ngavhe a tshi vha na
phodzo yawe. Amen!
272 Ndi—ndi—ndi u ḓivhadza…Ndi—ndi—ndi…Nga tshilidzi
tsha Mudzimu, nga kha mpho Khethwa, ndi u ṋea phodzo yau!
Pandela kule uyo diabolo, nae-vho.
273 Ni a tenda Khaladzi Rose? Oo Murena, Musiki wa maṱaḓulu
na ḽifhasi, ṋea uyu Khaladzi Rose Austin iyi phodzo, Murena,
nga Dzina ḽa Yesu Kristo. Amen. Izwo ndi zwone, Khaladzi Rose,
ṱuwani tshi tenda zwino.
274 Murena, ṋea khaladzi ashu phodzo yawe, nga Dzina ḽa Yesu
Kristo. Amen.
275 [Mukomana Branham u amba na muṅwe muthu—Mudz.]
Naa ni a tenda izwo? Ni a tenda tshiṅwe na tshiṅwe tshazwo.
Zwenezwo ndi a ni ṋea, nga Dzina ḽa Yesu, khumbelo yaṋu.
Mudzimu u ḓo mu fhodza.
276 Ngavhe zwi tshi ralo, Murena, uri khaladzi awe a fhodzwe,
ṋamani namuyani, nga Dzina ḽa YesuKristo. Amen!

Ngavhe iyi i tshi vha awara ine musi…?…
277 Murena, ndi vheya zwanḓa khae, musi a si na fulufhelo lo
khunyelelaho, kha madokotela kana dzilafho ḽiṅwe na ḽiṅwe ḽa
mutakalo wa zwa saintsi. Fhedzi hu si u bva kha u ṱangana na
Kristo o vuwaho. NgaDzina ḽa Yesu, fholai. Amen.

[Mukomana Branhamu amba na khaladzi—Mudz.]
278 Murena, ṋea khaladzi ashu, thetshelesa khumbelo yawe nga
vhuroṅwane, u tshi lavhelesa ipfi ḽiṅwe na ḽiṅwe ḽe a amba. Ndi
u itela Muvhuso. Ndi a rabela uri U mu ṋee zwone, nga Dzina
ḽa Yesu.

[Khaladzi u amba naMukomana Branham—Mudz.]

279 Murena, sa musi mulanda wau a tshi thetshelesa uyo mme a
tshi lilela lushie lwawe, ndi haṱula diabolo we a ita izwi.
280 Huno nṱha ha u bula lutendo ha musadzi, ndi pandela uyu
diabolo. A u nga koni u holefhadza uyu ṅwana. Fhodzwa nga
Dzina ḽa Yesu. Amen.

O fhodzwa zwino, khaladzi. Ni so ngo zwi timatima, na
luthihi. Mudzimu a ni fhaṱutshedze, murathu. Ulwo ndi lushie
lwau? Ngavhe a tshi ṱanganedzaMuyaMukhethwa!
281 Ani nga isi lushie huṅwe fhethu nahone na lu thetshelesa lwa
minitsi miṱuku. Ndi a tenda tshiṅwe tshithu tsho itea kha lushie.
Ni ḓo zwi ṱanganedza. Naa ni a tenda izwo?
282 Nga Dzina ḽa Yesu Kristo ngavhe murathu washu a tshi
ṱanganedza phodzo yawe.
283 Murena, ngavhe Maanḓa a Mudzimu Ramaanḓa oṱhe a tshi
haṱula ṱhupho ḽa muvhili wawe, nahone a mu ḓadza nga Muya
Mukhethwa. Heyi ndi awara na tshifhinga. Nga Dzina ḽa Yesu
Kristo, ndi a mu ṋea Yone. Amen.
284 Swigiri yo ṱuwa. No ṱanganedza Muya Mukhethwa. No
ṱhuphwa lwa tshifhinga tshingafhani…?…Vhutshilo haṋu
hoṱhe. Naa ni a tenda uri Kristo u ḓo ni fhodza nahone a ni
phulusa kha ṱhupho ḽaṋu; a ni ita o dzudzanyeaho?
285 Ṅwana? [Khaladzi u ri, “Ee.”—Mudz.] Ni khou ṱahela
tshanḓa tshithihi. Arali ndo vha ndi natsho, arali—arali ndo vha
ndi na nungo ngomu hanga, ni a vhona! Fhedzi ndi a tenda
uri Mudzimu u ḓo nthusa u vha na lutendo u itela izwo. Ndi
ḓo ita tshiṅwe na tshiṅwe maanḓani anga. Naa ni ya ntenda?
Naa u ya tenda tshiḽa tshiṱori nga ha vhuḽa vhuṱurweshu?
Ni ya ralo? [“Ee.”] Ni ya tenda uri zwi a konadzea, uri ano
matsheloni, uri Mudzimu a nga fhodza muvhili waṋu, nahone na
tshimbila hafhu, na tshimbila vhunga wo vha wo tea u ralo na
u rangani? Hu na zwiṅwe zwithu zwe zwa itea kha mbebo yaṋu,
hu na tshiṅwe tshithu tshino khou thithisa tshiṅwe tshithunyana
nahone ni sa aluwe zwavhuḓi. Vhunga tavhi ḽi tshi aluwa nṱha
ha ḽiṅwe tavhi, ḽi a ḽi fareledzela fhasi. Zwo luga, arali iḽo
tavhi ḽa nga bva nṱha ha ḽiṅwe tavhi, ḽi ḓo onyolowa nahone ḽa
vha ḽavhuḓi. Ni a vhona? Naa izwo ndi zwone? [“Ee. Izwo ndi
zwone.”] Ndi samba. Ndi samba. Arali samba ḽa ṱuwa, zwenezwo
ni ḓo fhola. Ni a vhona?
286 Murena, ndi khou elekanya, hani arali uyu o vha a ṅwananga,
hani arali uyu o vha a murathu wanga? Nga lutendo, ndi bvisa
iḽi samba, nga Dzina ḽa Yesu Kristo. Amen.
287 Murena, ndi vheya zwanḓa zwanga khae na u mu humbelela
phodzo yawe, nga Dzina ḽa Yesu Kristo. Amen.
288 Khotsi, Mudzimu, nga Dzina ḽa Yesu Kristo, ndi vheya
zwanḓa kha uyu musadzi a tambulaho, u itela phodzo
yawe. Amen.

Khaladzi Nash, Mudzimu o ni tshidza kha pfuko, miṅwe
miṅwaha yo fhiraho.
289 Murena, ṋea Khaladzi Nash khumbelo yawe. Sa mulanda
Wau, ndi a zwi humbela. Zwi ḓo itwa. Heyo ndi phindulo,
Khaladzi Nash.

Nga Dzina ḽa Yesu Kristo, ṋea khaladzi ashu khumbelo
yawe. Amen.
290 [Murathu na khaladzi vha amba na Mukomana
Branham—Mudz.] Ndi a livhuwa, murathu na khaladzi, ni khou
ṱoḓa u humela murahu kha vhathu vhaṋu vhe vha vha vha afho.
Ngavhe Mudzimu a tshi zwi tendela. Tshifhinga tshavhuḓi hani,
vhathu vhaṋu vho kuvhangana u mona musi ndi tshe afho. No
vha ni Bombay musi ri tshe henengei? Zwo luga, zwenezwo ni a
tenda izwi zwithu zwine nda…zwe na pfa?
291 Murena, musi a tshi humela murahu kha vhathu vhawe seli
ha lwanzhe, ngavhe a tshi ya o ḓadzwa nga Maanḓa a Mudzimu,
o fhodzwa kha khumbelo iṅwe na iṅwe ine a khou humbela.
Ngavhe a tshi ya nahone a zwi ṱanganedza, nga Dzina ḽa Yesu
Kristo. Amen.
292 Nga Dzina ḽa Yesu Kristo, Murwa wa Mudzimu, ngavhe
khaladzi ashu a tshi ṱanganedza khumbelo yawe.
293 Murena, tendela khumbelo ya khaladzi ashu. Ngavhe
thaidzo dzawe dzi tshi ima, dzi tshi ima zwino, nga mvuwo ya
Yesu Kristo. Amen. Khaladzi, zwi tea u ralo, zwi khou tea u
tou ralo!
294 [Khaladzi u amba na Mukomana Branham—Mudz.] Ni khou
ṱoḓa izwi zwi tshi dovhololwa khaMafhungomaḓifha? [“Ee.”]
295 Murena Mudzimu, sa musi uyu musadzi muṱuku o ima afha,
hu si nga dziṱhuṱhuwedzo dza tseḓa. U khou rabelelela murathu
awe, o kavhiwa kha malofha awe. Ndi mu ṋea khumbelo yawe.
Nga ndaelo ye nda ṋewa nga Muruṅwa; na nga bono ḽa Yesu
Kristo, vhege ṱhukhu dzo fhiraho, rumuni yanga; ndi ṋea uyu
musidzana khumbelo yawe. Amen.
296 Zwi khou tea u ralo. Ni dzula tsini na afha? [Khaladzi u ri,
“Memphis, Tennessee.”—Mudz.] Memphis, Tennessee. Ni ṅwalele
luṅwalo. Ni ḓo—ni ḓo—ni ḓo wana khumbelo yaṋu.
297 Mukomana Grimsley. [Murathu u amba na Mukomana
Branham—Mudz.] Mudzimu a ni fhaṱutshedze, Mukomana
Grimsley.
298 Murena, ri a kona u humbula uri uyu murathu u bva kule
hani, na mulonga we a vha o hungelelwa khawo. U khou ṱoḓa
vhunzhi ha Muya Wau, Murena. Hezwi ndi a mu ṋea, nga Dzina
ḽa Yesu Kristo. Ndi tshi vhona muṱoḓo wawe u tshi shuma, uri
o lingedza u tevhela Iwe, zwenezwo, nga Maanḓa a—a ndaelo ye
nda ṋewa nga Yesu Kristo, ya khwaṱhisedzwa nga Muruṅwa na
nga bono, ndi ṋeaMukomana Grimsley lutamo lwawe. Mu ḓadze

lwo khunyelelaho nga lutendo, na u tshimbila ha tsini hune a ḓo
vha naho.
299 Zwi ḓo vha hani arali nda ni vhudza, tshimbilani nahone
ni fhole, u itela Muvhuso wa Mudzimu? Naa ni a tenda zwe
nda amba nga ha uvho vhuṱurweshu na izwo, na uri ni a tenda
uri izwo ndi ngoho? Zwenezwo, O, O nṋea zwine nda ri kha
heyi “thavha.”…?…A ni nga vhi na vhuṅwe. A ni nga vhi na
vhuṅwe. A hu tsha ḓo vha na vhuṅwe vhulwadze, noṱhe vhuvhili
haṋu, ni ḓo fhola.
300 Ndi ṋea iyi khumbelo ine a humbela, khae, nga Dzina ḽa Yesu
Kristo. Amen.
301 Khotsi, Mudzimu, tendela izwi, khaladzi ashu, khumbelo
yawe, nga Dzina ḽa Yesu Kristo. Amen.

Ho luga, khaladzi, ṱuwa, ni zwi tende.
302 Khotsi, musi uyu musadzi a tshi fhira, ndi rabela uri U mu
ṋee khumbelo yawe, ngaDzina ḽa YesuKristo. Amen.
303 Nga Dzina ḽa Yesu Kristo, ndi ṋea uyu musadzi khumbelo
yawe. Amen. Ni so ngo zwi timatima.
304 [Khaladzi u amba na Mukomana Branham—Mudz.] Ni a
tenda uri ni khou ya u zwi ṱanganedza? [“Ee.”] Zwenezwo ndi a ni
ṋea khumbelo yaṋu, nga kha Maanḓa o ṋewaho nṋe nga ndaelo
ya Yesu Kristo, nahone a ṱanzielwa…?…Ṱuwani, nahone—
nahone Mudzimu u ḓo vha na iṅwi.
305 Mukomana Fred, ri nga ita mini? [Mukomana Sothmann
u amba na Mukomana Branham—Mudz.] Mukomana Freddie
Sothmann, ndi haṱula uyo mulimo muvhilini waṋu. Ngavhe u
tshi ni ṱutshela, nga Dzina ḽa Yesu Kristo. Amen.
306 Mukomana Collins. [Mukomana Collins u amba na
Mukomana Branham—Mudz.]
307 Murena, hoyu murathu wa u luga u ṱoḓa ndovhedzo ya Muya
Mukhethwa. Murena, nga zwoṱhe zwi re kha nṋe, ndi ḓivhadza
idzi Phaṱhutshedzo khaMukomanaCollins. Zwi tendele. Ngavhe
Muya Mukhethwa u tshi ḓa khae, nahone ngavhe a tshi ḓadzwa
nga Muya Mukhethwa! Amen.
308 Mukomana Collins, ni khou tea u U ṱanganedza, U khou tea
u ḓa. Mudzimu u tou ri linga fhedzi.
309 Murena, tendela khumbelo yawe. Ngavhe a tshi U shumela,
namuṱawawe u shumele Iwe, ngambilu dzavho dzoṱhe.
310 Mudzimu, tendela khumbelo ya khaladzi ashu. Kha zwoṱhe
zwe a humbela, ngavhe a tshi zwi ṱanganedza, nga kha Yesu
Kristo Murena washu. Amen.
311 Murena, ṋea uyu murathu nungo dza u thusa tshivhidzo
tshawe. Ngavhe izwi zwi tshi tendelwa. Ndi mu ṋea idzi nungo,
nga kha Yesu Kristo. Amen.

312 [Khaladzi u amba na Mukomana Branham—Mudz.]
Khaladzi, hezwo ndi zwithu zwi tatisaho zwine wa vha nazwo,
mazhuluzhulu. Naa ni a tenda uri zwine nda amba na iṅwi
ndi ngoho? [“Ee, ndi a tenda.”] Naa ni a tenda…?…[“Ee.”]
Zwenezwo ndi a ni ṋea phodzo yaṋu, nga Dzina ḽa Yesu
Kristo. Vhunga zwi na vhuṱanzi ndo ima afha kha phuḽuphithi,
mazhuluzhulu aṋu o ni ṱutshela.
313 [Murathu u amba naMukomana Branham—Mudz.] Zwo ima,
u mona na iṅwi.
314 Murena Mudzimu, kha murathu wanga muṱuku wa u luga
hafha, u tsa na vhudzivha ha muya wawe u vhidzelela vhunga
zwa vhudzivha zwi tshi vhidzelela zwo Dzivhafhalaho. U khou
ṱoḓa Muya Mukhethwa. O ṱhonifha tshumelo Yau, Murena, nga
nḓila iṅwe na iṅwe ine a kona. NgaMaanḓa aMuyaMukhethwa,
ngavhe Zwi tshi ḓa kha murathu wanga, nahone ene a ḓadzwe
nga Maanḓa na tshilidzi tsha Mudzimu, Muya Mukhethwa. Mu
ṱanganedzeni, musi ndi tshi mu ṋekedza kha… 

